
დასაწყისი  იხ. „ორი კურდღლის მადევარი“ 

 

 

 

ტფილისი, 1901 წელი. 

ავლაბარი. 

ცნობილი ვაჭრის ტერ-გუკასოვის  სახლი.   

ხაჩატურ ტერ-გუკასოვი ცნობილი ვაჭარი იყო, ერთხანობას დიდი სავაჭრო სახლიც 

ჰქონდა კონსტანტინოპოლში. ტფილისში კი ქარვასლა და რამდენიმე ევროპული მაღაზიაც. 

აქტიურად მონაწილეობდა ქალაქის ცხოვრებაში, სათათბიროს ხმოსანიც იყო. ცნობილი  

თავისი ქველმოქმედებით ის დიდი პატივისცემითაც სარგებლობდა. ამ ამბებამდე ორიოდე 

წლით ადრე გულის შეტევით გარდაიცვალა. 

სახლში, 50 წლის ქვრივი ქალბატონი ამალია, თავის შვილთან, ანასთან ერთად 

ცხოვრობდა. 

დილა. 

სამოვარი. 

სასადილო ოთახში, ,,ზალას“ რომ ეძახდნენ, დედა-შვილი  მრგვალ მაგიდასთან 

მიმსახდარი ჩაის და ,,პეჩენიას“ მიირთმევდა. 

კარებზე კაკუნი გაისმა.  

ანა ასადგომად წამოიწია. 

-Сиди доченька, я октрою1. 

ქალბატონმა ამალიამ შვილს მხარზე ხალი დაადო, ადგა და კარებისკენ წავიდა. 

-ვინ არის? - ქართულად იკითხა. 

-ქალბატონი ტერ-გუკასოვა აქ ცხოვრობს? 

-დიახ. 

-ფოსტიდან ვარ. თქვენს სახელზე წერილია მოსკოვიდან. 

 -Кто там, мама?2 -იკითხა ანამ. 

-Письмо из Москвы, наверное от Армена3, -გასძახა შვილს -Как хорошо!4 

 -ეხლავე გავაღებ, - ურდული გადასწია და კარი გააღო. 

სახლში ოთხი კაცი შევარდა, ქალმა დაყვირება სცადა. მაგრამ პირველმა მომხდურმა 

ქალს ხელზე პირი ააფარა. ტერ-გუკასოვა კბილებით ჩააფრინდა ხელში, ყაჩაღმა სიმწრისაგან 

დაიღმუილა, ქალი კედელს მიახეთქა და მუცელში ხანჯალი ჩასცა, ქალმა ერთი ამოიკვნესა და 

ჩაიკეცა. ყაჩაღების მეთაური, ნოე ცქიტიშვილი - შავგვრემანი, წვერ-ულვაშიანი, საშუალო 

ასაკის კაცი, რომელსაც მარჯვენა ყურის ბიბილო მოგლეჯილი ჰქონდა (ყური ჩხუბში 

დაუზიანეს) ეძგერა ყაჩაღს. 

-ეს რა ჰქენი, შე მამაძაღლო ნაბიჭვარო? 

- დედაკაცმა მიკბინა. რა მექნა? 

-გიკბინა რა, მგელი ხომ არ იყო. შენი გულისთვის ეხლა შარში გავეხვევით! არავინ არ 

 

1 იჯექი შვილი, მე გავაღებ. 

2 დედა, ვინ არის? 

3 წერილია მოსკოვიდან, ალბათ არმენასაგან. 

4 რა კარგია! 



უნდა მოგვეკლა, ხომ ვთქვი, ყრუ ხარ?! 

ამასობაში დანარჩენები ანას მივარდნენ, მოულოდნელობისაგან გოგონამ დაყვირებაც 

კი ვერ მოასწრო, იატაკზე გართხმული, პირში ჩვარჩადებული და ხელებშეკრული აღმოჩნდა. 

ყველაფერი უხმოდ ხდებოდა. ერთი სხვებზე ახალგაზრდა გოგოსთან დარაჯად დატოვეს, 

დანარჩენები კი სახლის ჩხრეკას შეუდგნენ. მოგვიანებით ერთი ქართული გაზეთი 

წერდა: ,,(ავაზაკებმა) გახსნეს შკაფი, კამოდი და ყუთები, ამოიღეს ძვირფასი ნივთეულობა, 

ფული, რაც კი მოიპოვებოდა. მერე ნახეს ერთი გრაფინკა არაყი, გადმოიღეს სტაქნები, 

მხიარულად დადგეს სტოლზე, დალიეს.“ ნადავლი, რომელშიც რამდენიმე ათასი ნაღდი 

ფულიც იყო, მძარცველებმა აბგაში ჩაალაგეს. 

ნოემ მელოტ ახალგზარდა ყმაწვილს ხელი წაჰკრა - დაუძახე ბენოს, მოვიდეს, დალიოს.  

მელოტი გაბო ჭიკაძე წამოდგა და ოთახიდან გავიდა. 

მძარცველები სმას აგრძელებდნენ. 

-სად დაიკარგა? - მეთაური თავად ადგა და ოთახში გავიდა. პირველი რაც დაინახა 

ოთახის ზღრუბელზე დაგდებული კაბის ნახევები. 

ანას შიშისაგან გაფართოებული თვალები. პირში ჩაჩრილი კაბის ნახევი. 

ბენოს და მელოტს გოგონას კაბა შემოეხიათ და მის დამორჩილებას ლამობდნენ.  

-რა დროს ეგენია თქვენი დედაც და მამაც! მოშორდით თქვე პირუტყვებო! 

ცქიტიშვილი სწვდა ქეჩოში ბენოს და კუთხეში მოისროლა, მელოტს კი წიხლი 

უთავაზა.  

-ბესარიონ, ეგეც უნდა მოვკლათ, ყველას გვიცნობს, გაგვყიდის თხასავით,- 

ჩაუჩურჩულა წვერ-ულვაშიანს ჩოხაში ჩაცმულმა კაცმა, ნიტიფო ჯაფარიძემ. 

ბესარიონმა თანხმობის ნიშნად თავი დაუქნია. იატაკიდან კაბის ნაგლეჯები აიღო, 

გოგონას შიშველი სხეული დაუფარა. 

-წყალი მოიტა! 

პირიდან ჩვარი ამოაცალა, ანამ ღრმად ამოისუნთქა. 

-გეხვეწებით, არ მომკლათ, არავის არაფერს ვეტყვი... ყველაფერი წაიღეთ... არაფერს 

ვიტყვი. 

-რას ამბობ, აბა, გენაცვალე, შენნაირ ლამაზს სასიკვდილოდ განა გავიმეტებ, ნუ 

გეშინია, -ეხლა ეს წყალიცა გადახკარ, ცოტა დაგამშვიდებს. 

ანა  შეშინებული თვალებით შეჰყურებდა ბესარიონს. უარის ნიშნად თავი გააქნია. 

-დალიე გენაცვა, -ბესარიონმა თავი წამოუწია და  ჭიქა პირთან მიუტანა. ანამ ცოტა 

მოსვა, ამოახველა რამდენჯერმე და თვალები დახუჭა. ბესარიონმა ნიტიფოს ანიშნა. იმავე წამს 

გაიელვა ბებუთმა და ანას დანის პირი გულ-მკერდში ჩაესო, ბესარიონმა ვეებერთელა 

მარცხენა ხელისგულით ლამის მთელი სახე დაუფარა, ანამ რამდენჯერმე გაიბრძოლა და 

მიყუჩდა. 

ოთახში, სადაც არაყს, სვმადნენ, ქაღალდები, გაზეთები,  რაც კი ხელში შეხვდათ 

იატაკზე მოაქუჩეს და ცეცხლი წაუკიდეს. მძარცველებმა ცალ-ცალკე დატოვეს სახლი. 

 

ვარლამ ჩავლეიშვილმა პოლიციის შენობასთან დროშკა გააჩერებინა, ჩამოხტა და 

მსუბუქად აირბინა საფეხურები, კარში მდგარი პოლიციელები სამხედრო წესით 

მიესალმნენ, ,,ჩესტი“ აუღეს. ჩავლეიშვილი ორმოცს ოდნავ გადაცილებული, სპორტული 

აღნაგობის საშუალო ტანის კაცი იყო. ყოფილმა ექიმმა, ამჟამად განსაკუთრებით საშიში 

დანაშაულების დეპარტამენტის მთავარმა გამომძიებელმა სახელი  რამდენიმე გახმაურებული 

საქმის გამოიძიებით გაითქვა; მათ შორის, გურიაში ფირალი გოგია ჭანუყვაძის და კაპიტან 



ნიკოლოზ ჩიგოგიძის მკვლელობის საქმეების გამოძიების შემდეგ.5 როგორც ერთი გაზეთი 

იუწყებოდა, ,,გამომძიებელს ბ-ნ ვარლამ ჩავლეიშვილს საქმის გახსნისთვის გამოეცხადა 

მადლობა და დასაჩუქრდა ერთი თვის ჯამაგირით”. აგრეთვე როცა მოშე გაბრიელაშვილი 

დაიჭირა; ეს ის  ყრუ-მუნჯი ჯიბგირი იყო, რომელმაც  1900 წელს ტფილისში ჩამოსულ სპარსეთის 

შაჰის ამალის ერთ წევრს მზისა და ლომის ოქროს ორდენი ააცალა.  ჩავლეიშვილმა ის ,,სალდათის 

ბაზარზე“6 დააპატიმრა, როცა მოქალაქეს ჯიბიდან ორ მანეთს აცლიდა. ამ დროს კი უბეში ის ოქროს 

ორდენი ედო. მაშინ ჩავლეიშვილი შაჰსაც კი წარუდგინეს და ამ უკანასკნელმა ხალათი უბოძა 

გამომძიებელს. 

გულის მხარეს, ტყავის ბუდეში ვარლამი კვლავინდებურად ატარებდა მისი ბახველი 

ნათესავის, მოჯირითე პავლე მახარაძის ამერიკიდან ჩამოტანილ სმიტვესონს. 

ჩავლეიშვილი შევიდა პოლიციაში და მეორე სართულზე საკუთარ კაბინეტს მიაშურა.  

ის კიბეს აუყვა. ამ დროს პოლიციის შენობის შემოსასვლელში  ჩოჩქოლი ატყდა. სამი 

პოლიციელი აქეთ-იქით ექაჩებოდა ჩოხაში ჩაცმულ, თმაგაწეწილ, თვალჩარულჯებულ კაცს 

და სახეში სილებს ულაწუნებდა. მსგავსი მოპყრობა  ჩვეულებრივი ამბავი იყო, როცა 

პოლიციაში დაპატიმრებულები მოჰყავდათ. 

-Тащи его! Бей его!7 -ყვიროდნენ პოლიციელები. 

-რა გინდათ, ხალხო ქრისტიანები არა ხართ?-გაჰყვიროდა კაცი, -რას მერჩით, რა 

დავაშავე! იმის მაგივრად რომ მცარცველები დაგეჭირათ, მე მიჭერთ? 

-Чего лаешь по-собачьи! Угомонись ты собака ღрузинская!8 

მოესმა ჩავლეიშვილს პოლიციელის შეძახილი. 

ჩავლეიშვილი შედგა, მიტრიალდა და მათთან მივიდა.  

-Что тут происходит?9  

დერეფანში სიჩუმემ დაისადგურა, საბეჭდი მანქანებიც ჩაჩუმდა. კედლის საათმაც 

თითქოს ტაკატუკი შეწყვიტა. 

პოლიციელები ,,სმირნაზე“ გაიჭიმნენ და ,,ჩესტი“ აუღეს. 

-Да вот, Ваше благородие, сопротивляется10. 

-რა გვარის კაცი ხარ?-შეეკითხა ვარლამი კაცს. 

-ახალაძე, ბატონო ნაჩალნიკო. 

ჩავლეიშვილმა მზერა პოლიციელზე გადაიტანა. 

-Говоришь, собака ღрузинская? Я тоже грузин, может я тоже собака? А?11 

 

5 იხილეთ ჩემი მოთხრობა ,,ორი კურდღლის მადევარი“. 

6 სალდათის, იგივე რუსის ბაზარი მოიცავდა დღევანდელ გრიგოლ ორბელიანის მოედანს და ბარათაშვილის ქუჩის 

ნაწილს. 

7 -მოათრიე! სცემე! 

8 -რას იყეფები? დაშოშმინდი ქართველო ძაღლო! 

9 -აქ რა ხდება? 

10 -აი, თქვენო აღმატებულებავ, გვიძალიანდება. 

11 -ქართველო ძაღლოო, ამბობ? მეც ქართველი ვარ, იქნებ მეც ძაღლი ვარ? ჰა? 

   -არა, თქვენო აღმატებულებავ. 

  -შენ თავად ვინ ხარ? გვარი? 

 -ვასნეცოვი. 



-Никак нет, Ваше благородие! - პოლიციელი გაფითრდა. 

-Сам то кто? Фамилия? 

-Васнецов. 

- Васнецов... Какую фамилию портишь.12 

-რა მოხდა, მოყევი, მიუბრუნდა ჩავლეიშვილი ახალაძეს. 

-Ваше благородие...13 - ვასნეცოვი შეეცადა რაღაცის თქმას. 

-Молчать! Пусть он расскажет. 

- რა მოხდა და მთაწმინდაზედ მოვდიოდი და სამი კინტო დამიხვდა, დამიწყეს 

ძიძგილი და ერთი საცოდავი ხუთმანათიანი მედო და ისიც ამომაცალეს, ეგ რომ ვნახე 

მომეცით მეთქი, მაგრამა სამს რას მოვერეოდი, ამასობაში კინტოები გაიქცნენ, ეს პოლიციელი 

კი ქუჩის კუთხეში იდგა და მივირბინე - მიშველე მეთქი! იმან კი - არა მცალიან შენთვისაო! ვა, 

ეგეთს რას მიკეთებ, მეთქი, ფული ამომაცალეს მეთქი! გაეთრიეო, ერთი ხოშიანად 

შემიკურთხა და ხელი მკრა, მე კი ის მამასისხლად ნაშოვნი ხუთმანეთიანის დარდი მქონდა 

და მეც ხელი ვკარი. რაო? ხელის კვრა ესე არ უნდაო! ამოიღო სვისტოკი და კიდე მოყარა 

პოლიცია და სულ ცემა-ტყეპით წამამიყვანეს უაჩასტკაში. ეგ იყო და ეგა. 

- По-Грузински понимаешь? Так было?14 

პოლიციელმა თავი გააქნია. 

-Не совсем, я занят был на дежурстве-с...  

-И что? Когда надо было бить и материться время нашел? Вон, с глаз долой! Отпустите 

арестованного и запишите показания.15 

-შენ რა, ციდან ჩამოვარდი? -მიუბრუნდა ვარლამი ახალაძეს- ქალაქში ათასი ჯიბგირი 

და ქურდბაცაცაა. სად ვირის უკანალში იცქირები? ჰა? მეორეც, პოლიციელზე ხელი არასოდეს 

აღმართო... ეხლა გიშვებ, მეორედ იცოდე, დაისჯები.  

 

ტერ-გუკასოვის  სახლის ფანჯრიდან კვამლი მეზობელმა შენიშნა და მაშინვე განგაში 

ატეხა. სანამ სახანძრო მოვიდოდა, რამდენიმე კაცმა კარი შეანგრია... 

 

ვარლამ ჩავლეიშვილმა მოადგილესთან ანატოლი ფარმიგასთან და სხვა  

ხელქვეითებთან ერთად  ტერ-გუკასოვის ნაწილობრივ დამწვარი სახლის წინ შეკრებილი 

ხალხის ბრბო გააპო და შენობაში შევიდა. 

 

ფარმიგას ვარლამი დიდი ხანია რაც იცნობდა, იმ დროიდან მოყოლებული როცა ორივე 

 

 -ვასნეცოვი... რა გვარს აფუჭებ. 

12 ვიქტორ ვასნეცოვი (1848-1926) -რუსი მხატვარი, არქიტექტორი, მხატვრობაში ,,ნეორუსული 

სტილის“ ფუძემდებელი.  

13 -თქვენო აღმატებულებავ... 

    -მოკეტე, ამან ილაპარაკოს. 

14 -ქართული გესმის? ასე იყო? 

15 -მთლად ასე არა, ვმორიგეობდი... 

    -და რა? გინებისთვის და ცემისთვის დრო გამონახე? გაეთრიე აქედან! გაათავისუფლეთ დაპატიმრებული და     

ჩაიწერეთ ჩვენება. 

https://ka.wikipedia.org/wiki/1848
https://ka.wikipedia.org/wiki/1926


საპოლიციო დეპარტამენტში გამომძიებლებად მსახურობდნენ. ფარმიგა ფსკოვის 

გუბერნიიდან იყო და სამსახურში ტფილისში გაამწესეს ხუთიოდე წლის წინათ. მათი 

ურთიერთობა მას შემდეგ გამყარდა და მეგობრობით განმტკიცდა, როცა ცნობილ ავაზაკს 

იოზეფ ბრიმერს აკავებდნენ. ბრიმერი ცნობილი იყო თავისი თავხედური თავდასმებით 

ქალაქელებზე. შეეძლო დღისით-მზისით ყველას თვალწინ, შუაგულ ქალაქში დაეყაჩაღებინა 

ვინმე და ნაძარცვით მიმალულიყო. მასზე დიდი ხნის განმავლობაში იყო ძებნა 

გამოცხადებული, მაგრამ პოლიციამ ხელთ ვერ იგდო. იმ დღეს აგენტისგან მიღებული ცნობის 

თანახმად, ვერაზე ერთი სამიკიტნოს მეორე სართულზე საეჭვო პირები შეუნიშნავთ, 

შესამოწმებლად სწორედ ჩავლეიშვილი და ფარმიგა გაგზავნეს პოლიციელთა თანხლებით. 

ამონარიდი იმდროინდელი გაზეთიდან: ,,იმ დღეს პოლიციელები ოთახში ისე 

შევიდნენ რომ ავაზაკებმა ვერც კი შეამჩნიეს. ბინაზე შესვლისას იოზეფ ბრიმერი და მისი 

ამხანაგი, სურენ ოგაჯანოვი, სვამდენ ჩაის, იქ შესულან გამომძიებლები ჩავლეიშვილი და 

ფარმიგა  და პოლიციელები,  მათ ვერ უცვნიათ ავაზაკები, იმ მიზეზით რომ მათი 

ფოტოგრაფიული სურათები არა ჰქონიათ. ჩავლეიშვილმა მოსთხოვა  პასპორტები. ბრიმერი 

ვითომდა პასპორტის ასაღებად ადგა და გაექანა განჯინისაკენ, სადაც რევოლვერი ჰქონდა. 

ამოიღო რევოლვერი და ერთი პოლიციელი მოკლა. ამასობაში მეორე პოლიციელმა ოგაჯანოვს 

თავში იარაღი ჩაარტყა და უკვე მოსაზღვრე ოთახიდან დაახალეს ტყვიები ბრიმერს. ფარმიგამ 

მარჯვენა სახეზე რევოლვერიდგან გასროლილი ტყვია მოარტყა, ხოლო ჩავლეიშვილმა 

ისარგებლა ამით და სამი გზობა ესროლა რევოლვერიდგან. ამასობაში მესამე ავაზაკიც 

გამოჩენილა, რომელიც პოლიციელებს ვერც კი შეუმჩნევიათ, უიარაღოთ ყოფილა,  ხანჯლის 

ამარა. ზურგიდან მიეპარა ჩავლეიშვილს და ის იყო თავი უნდა გაეპო რომ ფარმიგამ დაინახა, 

მისმა რევოლვერმა დააცემინა და ტყვია ავაზაკს შიგ მარჯვენა თვალის ბუდეში მოახვედრა. 

ამხანაგი უეჭველ სიკვდილს გადაარჩინა“. სისხლის შხეფებმა ვარლამის სერთუკი მოთხვარა, 

ფარმიგამ ჩავლეიშვილს თვალი ჩაუკრა და უთხრა: Извини старик, твой новый сюртук 

заляпал16. შემდეგში ვარლამი ხშირად იხსნებდა  ხოლმე ამ ეპიზოდს. 

 

ტერ-გუკასოვის ბინაში  პოლიცია და კრიმინალისტები ტრიალებდნენ. ფოტოგრაფი 

დანაშაულის ადგილას ფოტოებს იღებდა. 

-რა მოხდა, მომახსენე, - მიმართა ჩავლეიშვილმა ბოქაულს. 

-თქვენო აღმატებულებავ,  სახლი  დაწვას მეზობლებმა გადაარჩინეს, მათ გამოიყვანეს 

სახლის პატორნები, მარიამ ტერ-გუკასოვა და მისი შვილი ანა, ქალბატონი გარდაცვლილია, 

მისი შვილი ანა კი, მძიმე ჭრილობის მიუხედავად, ღმერთის წყალობით გადარჩა. 

-სად არის? 

-მიხაილოვის ბალნიცაში17 გადაიყვანეს, გონწართმეული. 

-მეზობლები გამოკითხეთ? 

-დიახ, არავის არაფერი უნახავს, მხოლოდ მეეზოვემ შენიშნა შორიდან რამდენიმე 

უცხო კაცი, მაგრამ ვერ აღწერს გარეგნობას. ერთს ჩოხა ეცვაო, ეს არის და ეს. 

-გასაგებია, კიდევ ერთხელ დაუარეთ, იქნებ ვინმემ რაიმე გაიხსენოს. 

ჩავლეიშვილი გაჩენილი ხანძრის ადგილას მივიდა, იქაურობა მოთვალიერა და მზერა 

ერთ პოლიციელზე შეაჩერა. 

 

16 -მაპატიე ძველო, შენი ახალი სერთუკი მოგითხვარე. 

17 აღმაშენებლის გამზირზე განლაგებული ძველი საავადმყოფო, რომლის სახელი დაკავშირებულია მეფისნაცვლის, 

მიხეილ რომანოვის (იმპერტორის ძმის) სახელთან. 



-შენ აქ რა გინდა? შენ ხომ ამ რაიონში არ მსახურობ. 

-Так точно,18 აქ არ ვმსახურობ, მაგრამ მოკლული და მისი შვილი ჩემი ნათესავები 

არიან. მოკლული ბიძაჩემის ცოლი გახლდათ, ანა კი ჩემი ბიძაშვილია. 

-შემახსენე შენი სახელი. 

-ოსიპ ტერ-გუკასოვი. 

-როდის ნახე შენი ნათესავები ბოლოს? 

-ორი-სამი კვირის წინ. ჩაიზე დამპატიჟეს. 

-კარგი. ძვირფასეულობას, ფულს  ინახავდნენ სახლში? 

-ზუსტად არ ვიცი, ვერ გეტყვით, ასეთ საკითხებზე მსჯელობა არ გვქონია. 

-კეთილი, მოგვიანებით დაგელაპარაკები. 

ვარლამმა სახლის თვალიერება განაგრძო, შემოსასვლელში, სადაც მკვლელობა მოხდა, 

კედელი და იატაკი  სისხლით იყო მოთხვრილი. სისხლზე რამდენიმე ნაფეხურიც ჩანდა. 

-ამ მდგომარეობაში დაგხვდა, მაგრამ მაინც გადავართვით ფოტოგრაფიული სურათი, 

-მოახსენა ბოქაულმა. 

-კარგი გიქნია, მარა აქ თითქოს მთელს პოლკს გაუვლიაო. 

-Так точно. 

-მარტო იყვნენ ბინაში? შინამსამსახურე არ ჰყავდათ? 

-ჰყავთ, მაგრამ დედა გარდაცვლია და გაუშვეს. მე გავგზავნე უკვე მის მოსაყვანად. 

-გამოკითხე რა წაიღეს და სია მომიტანე. რაც შეიძლება ჩქარა. 

ამ დროს გარეთ ხმაური ატყდა. 

-შემიშვით, შემიშვით!  

-Не положено!  

-Что значит не положено? Здесь моя невеста живет! 19 

ჩავლეიშვილმა გარეთ გაიხედა. 

-გახედე, რაშია საქმე, - უთხრა პოლიციელს. 

რამდენიმე წუთში პოლიციელი დაბრუნდა. 

-სასიძოა მოსული, შემომიშვითო. 

-შემოუშვი. 

შემოვიდა ოცდახუთიოდე წლის გამხდარი, მაღალი, ქერათმიანი ყმაწვილი. 

-სალამი. 

-გამარჯობა, ვინ ბრძანდებით? - შეეკითხა ჩავლეიშვილი. 

-კარენ თუმანოვი, ანას საქმრო ვარ. 

-საიდან გაიგეთ ეს ამბავი? 

-არსაიდან. ეხლა სანახავად მოვდიოდი, სასეირნოდ უნდა წავსულიყავით და ეს 

უბედურება დამხვდა. 

-დიდი ხანია ამ ოჯახს იცნობთ? 

-კი, რამდენიმე წელია. 

-როგორ გაიცანით ანა? 

-საერთო მეგობრები გვყავს. 

-დანიშნულები ხართ? 

 

18 -დიახ. 

19 -არ შეიძლება. 

   -რას ჰქვია არ შეიძლება. აქ ჩემი საცოლე ცხოვრობს. 



-დიახ, 

-დიდი ხანია? 

-მესამე თვეა. 

-გასაგებია.  შეკითხვები თუ გვექნება. მოგიწვევთ ჩვენთან, თქვენი მისამართი 

დატოვეთ და ქალაქიდან არსად წახვიდეთ. 

-კი, ბატონო. 

-Назначьте слежку за ним и все докладывайте,- უთხრა ვარლამმა თავის თანაშემწეს, 

როცა კარენ თუმანოვი გარეთ გავიდა.   

-Будет исполнено.20 

 

მიხაილოვის საავადმყოფო. 

ჩავლეიშვილი სწრაფი ნაბიჯით შევიდა საავადმყოფოს შენობაში. მოძებნა მკურნალი 

ექიმი და თავი წარუდგინა. ექიმი ორმცდახუთიოდე წლი კაცი იყო პენსნეთი, პოლონელი 

გვარად ვოლოდიევსკი. ქართულად გამართულად, მაგრამ აქცენტით საუბრობდა. 

-როგორია დაჭრილის მდგომარეობა? გადარჩება? 

-ძნელია სათქმელად, მაგრამ როგორც ჩანს მაღალ ღმერთს იგი უყვარს. სასწაულად 

არის გადარჩენილი. ამოდენა დანას რომ ჩაგარტყამენ და... 

-რა დანა იყო? 

-ვერ გეტყვით, ბებუთი ალბათ, ოდნავ მარჯვნივ რომ ჩაერტყა დამთავრებული 

იქნებოდა ამბავი. პირდაპირ გულში მოახვედრებდა. 

-წნევა როგორი აქვს? ბევრი სისხლი დაკარგა? მე თავად ყოფილი ექიმი გახლავართ, 

ქირურგი. Swoją drogą studiowałem w Warszawie21. 

-Wspaniały Więc byliśmy kolegami, przyjemność22, -ექიმი გაკვირვებული ჩანდა, - დროზე 

მოიყვანეს და რაც შეგვეძლო გავაკეთეთ, წნევა ნორმის ფარგლებში აქვს. 

-როგორც კი გონზე მოვა... თუ მოვა... მაშინვე გამაგებინეთ. 

-რასაკვირველია. 

-შეიძლება მისი ნახვა? 

ექიმი ვარლამს წინ წარუძღვა და პალატაში მიიყვანა. 

ანა ტერ-გუკასოვას თვალები ჰქონდა დახუჭული, მიტკალის ფერი ედო სახეზე. 

ვარლამმა რამდენიმე წუთი უყურა დაჭრილს და პალატიდან გამოვიდა, ექიმს დაემშვიდობა.  

ერთმანეთს ხელი ჩამოართვეს, 

სანამ საავადმყოფოს დატოვებდა ჩავლეიშვილი თავის ხელქვეითს მიუბრუნდა და 

ბრძანება გასცა ავადმყოფისთვის ერთი პოლიციელი მიეჩინათ. 

 

შინამოსამსახურე ნატალია აირაპეტოვა 25 წლის დაბალი ტანის გამხდარი გოგო იყო, 

კუპრივით შავი თმებით.  

--ამ ოჯახში უკვე რვა წელია ვმუშაობ, დეიდა ამალია დედასავით მიყვარდა. მე არც 

დედა და არც მამა მყავს, ობოლი ვარ. შემიფარა დეიდა ამალიამ და ლამის გამზარდა, -

 

20 -უთვალთვალეთ და ყველაფერი მომახსენეთ. 

    -არის. 

21 -სხვათაშორის, ვარშავაში ვსწავლობდი. 

22 -მაშ, კოლეგები ვყოფილვართ. სასიამოვნოა. 



უყვებოდა ვარლამს აირაპეტოვა და ცრემლებით ტიროდა. 

-ძვირფასეულობ, ფული ჰქონდათ სახლში? 

-კი ბატონო, ამას წინათ ბიძამისმა მოსკოვიდან მზითევი გამოუგზავნა, ფულიც. 

-ვინ იცოდა მზითევის შესახებ? 

-კარენამ, სიძემ იცოდა, მე მგონი, მეტი არ ვიცი. 

-სხვა ვინმემ? ნათესავებმა? მეზობლებმა? 

-არა რას ამობთ, მეზობლებს ცხვირს ვინ შეაყოფინებდა სახში. ნათესავებიც ძალიან 

ცოტა ჰყამს. ოსიპმა შეიძლება იცოდა. 

-ოსიპმა? 

-ტერ-გუკასოვმა, ხაზეინის ძმიშვილმა, თქვენსას მუშაობს. 

-ააა, პოლიციელი, - გაახსენდა ვარლამს. 

-შეგიძლიათ აღწეროთ მზითევის რისგან შედგებოდა? ოქრო-ვერცხლი, ფული თუ სხვა 

რამე? 

-კი შემიძლიან. ხაზეიკა მე ყველაფერში მენდობოდა. 

-კეთილი. მიეცით ქაღალდი და საწერ-კალამი. გენაცვალე, ჩამოწერეთ ყველაფერი 

რასაც გაიხსენებ. 

 

ვარლამი კაბინეტში მაგიდაზე გაშლილ საბუთებს ათვალიერებდა, როცა მოახსენეს 

თქვენი ნახვა ოსიპ ტერ-გუკასოვს სურსო. 

-შემოვიდეს. 

-შეიძლება? 

-დაბძანდი. რით შემიძლია გემსახურო? 

-ბატონო ვარლამ, მოგეხსენებათ ჩემი ოჯახის ამბავი და... ვიფიქრე, იქნებ ჩამრთოთ ამ 

გამოძიებაში, დახმარება მინდა. იქნებ გამოგადგეთ მეთქი რამეში... 

-ყმაწვილო, დიდი მადლობა, მარა ამ საქმეში ოჯახის ნათესავს ვერანაირად ვერ 

დავასაქმებ, не положено.23 

-ბატონო ვარლამ... 

-მე მოვრჩი ამაზე საუბარს, დიდად მადლობელი ვარ შემოთავაზებული 

სამსახურისათვის, მარა უარი უნდა გითხრა და რატომ, ეს ჩემზე კარგად უნდა გესმოდეს. 

-გასაგებია ბატონო ვარლამ. Прошу извинения. 

-Все нормально, присмотрите за своей родственницей. Вы свободны.24 

 

ოსიპთან საუბრის შემდეგ ჩავლეიშვილი პოლიცმეისტერ25 შტერნბერგთან გამოიძახეს. 

-Варлам Шалвович, знаю что Ваши подчиненные опытные сыщики, но я прошу Вас, 

чтобы этим делом Вы занялись лично. Тер-Гукасов был известной личностью, он много чего 

хорошего сотворил для города.  И, и чего греха таить, он был моим другом. Так что попрошу-c. 

-Будет исполнено Ваше Высокоблагородие. 

 

23 -არ შეიძლება.  

24 -მაპატიეთ. 

    -ყველაფერი რიგზეა, მიხედეთ თქვენს ნათესავს. თავისუფალი ხართ. 

25 (Polizeimeister -გერმ.) - რუსეთის იმპერიაში, პოლიციის უფროსი ყველა პროვინციულ და დიდ ქალაქში. 

პოლიციის უფროსის თანამდებობა შემოღებულ იქნა 1782 წელს. 



-Очень хорошо-с! О ходе расследования докладывайте мне лично. 

-И вот что еще - у меня был Осип Тер-Гукасов... 

-Настоичивый молодой человек, - გაეღიმა ვარლამს. 

-Да этого не отнимешь. Знаю и все понимаю, но ввиде исключения, поступитесь с 

принципами и  пусть юноша поработает с Вами.26 

 

 

პოლიცმეისტერთან საუბრის შემდეგ, ვარლამი ოსიპს შეხვდა. 

-მოკლედ, შენ ყველანაირ კედელს ახტები. ვესაუბრე მის აღმატებულებას, შეგიძლია 

შეუდგე საქმეს, ოღონდ ყველა შენი ნაბიჯი მომახსნე. 

-აუცილებლად. საქმეს უკვე შევუდექი, ბატონო ვარლამ, აი, მოპარული ნივთების სია. 

-მალადეც. კეთილი, თავისუფალი ხარ. 

-ბატონო ვარლამ, აქ ბატონი გელოდებათ. 

-ვინ ბრძანდება? 

-ჩემი ნათესავი, ანას ბიძა, მოსკოვიდან ჩამოვიდა დღეს. 

-შემოვიდეს. 

ოსიპი გავიდა და კაბინეტში შემოვიდა ტანმაღალი, სუფთად გაპარსული, ვარლამის 

ხნის მამაკაცი. ელეგანტურად ჩაცმულს ხელში ვერცხლისთავიანი ხელჯოხი ეჭირა. ვარლამი 

წამოუდგა. 

-დაბრძანდით. 

კამალიანცი სავარძელში მოთავსდა. 

ერთმანეთს გაეცნენ. 

-არმენ კამალიანცი, მე ანას ბიძა ვარ. მოკლული ჩემი და იყო. 

-მოზიარე ვარ თქვენის მწუხარებისა. 

-მადლობელი ვარ. 

-როგორ იმგზავრეთ? 

-მადლობა, კარგად. მაგრამ ეს ამბავი თავზარდამცემი იყო ჩემთვის. 

-ბუნებრივია. 

ჩავლეიშვილმა ფურცელი გადააწოდა. 

-ბევრი რომ არ გავაგრძელო, გადახედეთ წაღებული ნივთების სიას, იქნებ რაიმეა 

გამორჩენილი. 

კამალიანცმა პენსნე მოიმარჯვა. 

 

26 -ვარლამ შალვოვიჩ, ვიცი, რომ თქვენი ხელქვეითები გამოცდილი გამომძიებლები არიან, მაგრამ გთხოვთ ამ 

საქმეს პირადად მოკიდოთ ხელი. ტერ-გუკასოვი ცნობილი პიროვნება იყო, მან ბევრი სიკეთე გაუკეთა ქალაქს. და... 

და ცოდვა გამხელილი ჯობს, ის ჩემი მეგობარი იყო. ასე რომ, გთხოვთ. 

-თქვენი აღმატებულებავ, შესრულებული იქნება. 

-ძალიან კარგი! გამოძიების მიმდინარეობის შესახებ შემატყობინეთ პირადად მე. 

- და კიდევ ერთი - ოსიპ ტერ-გუკასოვი იყო ჩემთან... 

-დაჟინებული ახალგაზრდაა. 

-ჰო, ამას ვერ წაართმევ. მე ყველაფერი ვიცი და მესმის, მაგრამ გამონაკლისის სახით, იქნებ თქვენს პრინციპებს 

შეელიოთ და ნება მიეცით ახალგაზრდამ თქვენთან იმუშაოს. 



-ჰო, ეს არის. მზითევი გამოვუგზავნე ჩემს დისშვილს. 

-ვინ იცოდა მზითევის შესახებ? 

-ზუსტად ვერ გეტყვით, მოსამსახურემ, შეიძლება სასიძომაც, მეძნელება რაიმეს თქმა. 

-მართლა და სასიძოს კარგად იცნობთ? 

-კარენს? საკმაოდ, დადებითი ადამიანია, ნასწავლი, ზრდილობიანი და რაც 

უმთავრესია, ანა უყვარს. 

-დიდი მადლობა, მეტს არ დაგაყოვნებთ. 

-ძალიან გთხოვთ, იპოვნეთ მკვლელები. 

ვარლამმა თავი დაუქნია. 

კამალიანცი კაბინეტიდან გავიდა. 

 

 ვარლამმა ზარი დარეკა: 

-გისმენთ, ბატონო, -კაბინეტში მისი თაანაშემწე 30 წლის დავით ქანთარია შემოვიდა. 

-ფარმიგას დაუძახე. 

რამდენიმე წუთში მაგიდის წინ საკმზე ფარმიგა იჯდა და პაპიროსს აბოლებდა. 

-Слушай, Анатолий, надо слежку назначить за дядей Тер-Гукасовой. С кем встречается, 

говорит, чем занимается и так далее. Ну сам знаешь. 

-Будет исполнено.27 

ამ დროს მისაღებში ხმაური ატყდა. ვარლამმა ზარი დარეკა. 

-რა არის, რა ალაიქოთია? - შეეკითხა თანაშემწეს. 

-ბატონო ვარლამ, ვიღაც ინტელიგენტია მოსული, ტერ-გუკასოვა მე მოვკალიო და 

შემიშვით ნაჩალნიკთანო. 

-შემოუშვი. 

კაბინეტში კარგად ჩაცმული საშუალო ხნის მამაკაცი შემოვიდა. 

-გისმენთ, რა გნებავთ. 

-რა მნებავს და ის ქალი მე მოვკალი. 

-ვინ ქალი? 

-აი ის კნეინა ტერ-გუკასოვა. 

-რატომ მოკალით? 

-ჩემი უნდა გამხდარიყო და არ დამნებდა, მე კიდევ ეს ვერ ავიტანე. 

ვარლამმა ძლივს მოახერხა რომ არ გაეცინა, ფარმიგა ზურგით მიტრიალდა. 

-გასაგებია და ის ნაჯახი რა უყავით, რითაც თავი გაუჩეხეთ? 

-მტკვარში გადავაგდე, ვერასოდეს იპოვით. 

-აჰა, ყველაფერი გასაგებია. 

ვარლამმა თანაშემწე გამოიძახა და ყურში ჩასჩურჩულა - ვინმე მოიხმარე და  ეს ბატონი 

გაიყვანე, მერე  ექიმსაც გამოუძახე. 

თანაშემწემ პოლიციელთან ერთად ინტელიგენტი გაიყვანა. 

-ვახ, რამდენი ჭკვასუსტია ამ ქვეყანაზე. 

ვარლამს და ფარმიგას ხარხარი აუტყდათ. 

 

 

27 -მისმინე ანატოლი, ტერ-გუკასოვას ბიძას თვალთვალი უნდა დაუნიშნო. ვის ხვდება, ესაუბრება, რას საქმიანობს 

და ა. შ. შენ იცი. 

-კი ბატონო. 



საღამო ხანს ვარლამი სოლოლაკში მდებარე ორსართულიანი სახლის მეორე 

სართულზე მდებარე საკუთარ ბინაში მივიდა, ტანსაცმელი გამოიცვალა, ყაბალახი მოიხვია 

და ხარფუხისკენ მიმავალ ქუჩას დაუყვა, ცოტა ხანში ერთ ვიწრო ქუჩაზე აივნიან სახლს 

მიუახლოვდა, შემოუარა, სახლის უკან მდებარე ეზოში შევიდა, კარზე დააკაკუნა, კარი  ბიჭმა 

გააღო. 

-ბაჭუას დამიძახე. 

-ახლავე ბატონო. 

რამდენიმე წუთში გამხდარი წვერ-ულვაშიანი, საშუალი ხნის, ფერმიხდილი კაცი 

გამოვიდა. 

-ბატონ ვარლამს ვახლავარ. 

-გამარჯობა ბაჭუა. 

-კაი ხანია არ გამოჩენილხართ, გისმენთ ბატონო. 

-გაიგებდი ტერ-გუკასოვის ამბავს. 

-მე კი არა, მგონი მთვარეზეც კი გაიგეს. 

-ჰოდა ნამეტანი კაი, ეხლა დატრიალდი, ხელის დამცლელებთან28 გაიკითხე-

გამოიკითხე, შენებურად მიდექ-მოდექი. 

ვარლამმა ბაჭუას დაკეცილი ქაღალდი მიაწოდა. 

-ეგ წაღებულის ჩამონათვალია. 

-ჰო. 

- შენებურად მიდექი, იქნება რამე გაიგო. 

-კი ბატონო. 

-სამიკიტნო როგორ მუშაობს? რამე ხომ არ გაგჭირვებია, დახმარება ხომ არ გინდა? 

-ბატონო, უბნის ბოქაული შემოგვეჩვია, სულ ქრთამს გვთხოვს, უფასოდ ჭამს-სვამს, 

რით ვერ გაძღა მისი სტომაქი, ძაან შეგვაწუხა, კაი მარტო რომ იყვეს, მარა ხან ვინ მოჰყავს, ხან 

ბოზები და არის ერთი ამბავი. 

-გვარი მითხარი. 

-კეღამოვი არსენა. 

-კარგი მაგას მე მოვუვლი. მოკლედ შენი იმედი მაქვს. 

 

ვარლამს ყველაგან თავისი ხალხი ჰყავდა ,,ჩანერგილი“, ვაჭრებში, სამიკიტნოებში, 

ბაზრებში, მთელ ქალაქს იყო მოდებული, ცდილობდა არაფერი გამოპარვოდა 

თვალთახედვიდან. თავადაც ნიჭიერი მსახიობი აღმოჩნდა - გადაცმული და სახეშეცვლილი 

სამიკიტნოებსა და საროსკიპოებს სტუმრობდა. ძალიან ხშირად მადათვის კუნძულზე, სადაც 

დამნაშავეები იკრიბებოდნენ. ასეთ ადგილებში იყო შესაძლებელი კრიმინალური 

საზოგადოების არამდგრადი წარმომადგენლებისგან საჭირო ინფორმაციის მოპოვება და 

ინფორმატორების დაქირავება. 

მაშინ ქალაქში ბევრი ,,ხელის დამცლელი“ მოღვაწეობდა: იერუსალიმის შესახვევში, 

ურიების უბანში-იოსე და მოსე იოსებაშვილები, აბანოს კართან - თადეოზ ხაჩიკიანცი, შაითან 

ბაზარში - სიკო იმედაშვილი და ფიდო მეზვრიშვილი. ავლაბარში  – ნიკო ტერ-პოღოსოვი და 

სიმონიანცი. სახლთხუციშვილი – პეტრე-პავლეს სასაფლაოსთან, ფრანგულიანცი – 

ფეთხაინის კიბესთან, ნაგი-ბაბა-ბეკ-ოღლი - ვერცხლის ქუჩაზე და კიდევ ბლომად სხვები29. 

 

28 ნაძარცვის მყიდველი. 

29 აბო იაშაღაშვილი, ძველი ტფილისის დამნაშავენი, ქოლგა, 2016, გვ. 103-104. 



პერიოდულად პოლიცია რეიდებს აწყობდა და ნაძარცხვის მყიდველებს აპატიმრებდა და 

ციხეში გამოკეტავდა. მაგრამ ერთს რომ დაიჭერდნენ, მის ადგილას ორი-სამი ახალი ბუნაგი 

ჩნდებოდა და მათ რა გამოლევდა, რადგან ქალაქი კრიმინალებით იყო სავსე. მოთხოვნა ქმნის 

მიწოდებას, როგორც ერთმა ბრიტანელმა ეკონომისტმა თქვა.  

ყაჩაღობის სენი მთელ საქართველოს იყო მოდებული. 1878 წელს დროებამ (#189) ამ 

პრობლემისადმი მიძღვნილი წერილი სათაურით ,,ავაზაკობის შესამცირებლად” პირველ 

გვერდზე მოათავსა. წერილიდან ნათლად ჩანს, რომ ყაჩაღობა არა მარტო პროვინციების, 

არამედ თვით დედაქალაქის უზარმაზარი პრობლემა ყოფილა: ,,...ჩვენში ხდება ხშირად 

ავაზაკობა. ქურდობენ ღამით, საღამოთი, დღისით, შუადღეზედ, იცარცვებიან მიყრუებულ 

ქუჩებში, ბაზრებში, მაედნებზე, გალავინის პროსპექტზე. ერთის სიტყვით, ყველგან და 

ყოველთვის...” 30 

რეალურად იმდროინდელ პოლიციას არ შეეძლო კრიმინალთან გამკლავება. 1897 წლის 

მონაცემებით ,,ტფილისში პოლიციის მოხელეთა სიმცირე ყველასათვის საგრძნობელი უნდა 

იყოს, რადგან ქალაქში 160 ათასი მცხოვრები ითვლება და ამოდენა ქალაქის მცხოვრებთა 

უზრუნველ საყოფად სულ 10 ბოქაული და ამოდენივე თანაშემწე ბოქაულებისა, 52 პოლიციის 

მოხელე, 300 პოლიციელი და 100 საპოლიციო სადარაჯო, ე.ი. 1, 600 მცხოვრებლის 

კვალობაზედ თითო სადარაჯოა გამართული. რიცხვი პოლიციის მოხელეთა დადგენილია 70 

წლებიდგან, როდესაც ქალაქში 78 ათასი მცხოვრები ითვლებოდა. დღეს-კი ქალაქი გადიდდა 

და მოხელეთა რიცხვი კი ისევ იმოდენაა.“31 

კარაპეტ გრიგორიანცის მიხედვით „პოლიციის დარაჯების უქონლობის გამოდ 

მუდმივად ქალაქის სახლები, დუქნები და ხალხი ერთავათ იცარცვებოდა… სუსტი პოლიციის 

გამოთ ქურდობა და ავაზაკობა ისე ხშირი იყო, რომ შუადღისას უშიშრად ჯიბგირები და 

იშკილბაზები ქუჩა-ქუჩა და ბაზარ-ბაზარ დასეირნობდნენ და თავიანთ ეშმაკურ თვალთ 

მაქციურ ხერხს ხმარობდნენ და თუ გარედან შემოსულებს, თუ მოქალაქეებს ადვილად 

სცარცვამდნენ“. 

უნდა ისიც ითქვას, რომ პოლიცია ნდობით არ სარგებლობდა მოსახლეობაში, რადგან,  

როგორც ერთი გაზეთი იუწყებოდა, პოლიციის სამსახურში ახლა თითქმის მარტო ისეთი 

პირები შედიან, რომელნიც სხვა სამსახურში ვერ გამომდგარან, რომელნიც სხვა უწყებიდამ 

დათხოვნილი ყოფილან.“ 

ამას ემატებოდა პოლიციელთა თვითნებობა, აი, ზოგიერთი მაგალითი: ორ 

პოლიციელს სრულიად უსაფუძვლოდ უცემიათ „მეონკანე ტყემალაძე“, რომელსაც 

სამართალდამცავთათვის „წყალი მუქთად არ დაუნებებია“; მათ კოლეგას ქარქაშიანი ხმალი 

დაურტყამს თავში თბილისში ჩამოსული მეურმისთვის, მარჯვენა მხარეს რატომ არ ატარებდი 

ურემსო; სხვა პოლიციელს გამეტებით უცემია რაჭველი „კურტნის მუშა“ და „ვიდრე უცხო 

ხალხმა ტუქსვა არ დაუწყო პოლიციელს, მინამ წესიერების დამცველმა ხელი არ აიღო ბეჩავ 

მეკურტნე მუშისგან“; წესრიგის ერთ-ერთ დამცველს კი, ხმა რომ ვერ მიუწვდენია, მტკვარში 

მობანავეთათვის დიდი ქვა უსროლია და ერთი მათგანისთვის თავი გაუჩეხია – „რომ არა 

ამხანაგები, რომელთაც წყლიდამ ცოცხალ-მკვდარი გამოათრიეს, შიგ წყალშივე 

 

30 პაპაჩემი რევაზ ადამიძე (1904-1991) მიყვებოდა, რომ ერთხელ, როცა ის ჯერ კიდევ პატარა ბიჭი იყო, ვარაზის 

ხევში მიდიოდა და იქ უნახავს, როგორ ძარცვავდნენ ვიღაც კაცს - ტანსაცმელსა ხდიდნენო. შეშინებული 

თავქუდმოგლეჯილი გამოვიქეციო. 
31 გიორგი ჭეიშვილი, ტფილისის ღამის რაინდები, ძველი თბილისის კრიმინალური ქრონიკა, არტანუჯი, 2021, გვ. 

227. 



დაიღრჩობოდა“.32 

იმდროინდელ პოლიციელებს თავისებური დევიზიც ჰქონდათ  ,,ხალხის ცემა 

სავალდებულოა - წესრიგს მივაჩვევთო!“ პოლიცმეისტერმა აღშფოთებული მოქალაქეების 

დასაწყნარებლად ბრძანებაც კი გამოსცა, რომელი პოლიციელიც რაიმე ტიპის უმსგავსობაში 

იქნებოდა შემჩნეული, იმ წუთასევე გათავისუფლებულ იქნებოდა სამსახურიდან. 

ვარლამი ყველანაირად ცდილობდა მის დაქვემდებარებაში მყოფი 

პოლიციელების ,,გაწვრთნას“, ხშირად სჯიდა დამნაშავე მოხელეებს და სამსახურიდანაც კი 

აგდებდა. ერთხელ ლოთობის გამო პოლიციელიც გააგდო სამსახურიდან, რაც გაზეთმა აღწერა 

კიდევაც: „(პოლიციელი) მასლიაკოვი სულ ახალი მიღებული ყოფილა სამსახურში. იმ დღეს, 

როდესაც ავადსახსენებელი ამბავი შეემთხვა, ნაძალადევში ყოფილა დანიშნული სადარაჯოდ, 

თუმცა, ცოტათი ჩასთვლიმა... ალბათ არაყი მოუვიდა ზედმეტი...“33 

ბაჭუას შემდეგ ჯერი მიდგა ,,ბრუნეტკა ცაცაზე“, ეს ცნობილი ქალბატონი გახლდათ, 

ვარანცოვზე საროსკიპო ,,გეიშა“-ს მფლობელი. ეს უცხო და ეგზოტიკური სახელი, როგორც 

ჩანს, ცაცამ ,,Тифлисский кружок“-ის მიერ დადგმული წარმოდგენის ,,გეიშა, ანუ ამბავი ერთი 

ჩაის სახლისა“ მიბაძვით დაარქვა34.  

ტფილისი არასოდეს განიცდიდა საროსკიპოების (სხვანაირად სანამუსო სახლებს რომ 

ეძახდნენ) სიმცირეს35, მაგრამ მას შემდეგ რაც ვენერიული დაავადებებით უამრავი პაციენტი 

მოხვდა საავადმყოფოებში, გამოიცა ბრძანება, რომელიც ავალდებულებდა საროსკიპოების 

მფლობელებს საექიმო კონტროლი დაეწესებინებინათ მეძავებზე. 1901 წელს დიდი მთავრის 

ქუჩაზე  უძველესი პროფესიის ქალებისთვის  130 საწოლიანი საავადმყოფო გაიხსნა. მეძავები 

აქ შემოწმებას გადიოდნენ და სამედიცინო ცნობასაც იღებდნენ.36 

 

ვარლამი ცაცას წითელ ფარდებითა და ხალიჩებით მორთულ ,,კაბინეტში“ იჯდა. 

,,ბრუნეტკა ცაცა“ გვარად გალდავაძე, 50-ს გადაცილებული ქალბატონი იყო, რომლის  

სილამაზე ჯერ კიდევ არ წაშლილა მისი ფერ-უმარილით უხვად დატანილი სახიდან. ვარლამი 

ერთხელ დაეხმარა შენობის გამოსყიდვის საქმეში, სამაგიეროდ მისგან, როცა საჭირო იყო, 

ინფორმაციას ღებულობდა. ჩავლეიშვილი მრავალჯერადი მიპატიჟების მიუხედავად, 

არასოდეს სარგებლობდა საროსკიპოს შეთავაზებით. ის ხვდებოდა ახალგაზრდა ქალს ელენა 

ბაუმგარტნერს, რომელიც შეკვეთით მაღალი წოდების ქალბატონებისათვის კაბებსა და  

შლაპებს კერავდა. ფრაუ ელენა, როგორც მას ეძახდნენ, საკმაო პოპულარობით სარგებლობდა 

და შემოსავალსაც არ უჩიოდა. ბაუმგარტნერი იმ გერმანელი კოლონისტების შთამომავალი 

 
32 გიორგი ჭეიშვილი, ტფილისის ღამის რაინდები, ძველი თბილისის კრიმინალური ქრონიკა, არტანუჯი, 2021. 
33 იქვე, გვ. 266. 
34 Тифлисский кружок (რუს.) -ტფილისური წრე, ქალაქის ინტელიგენციის მიერ ჩამოყალიბებული ერთგვარი  

სამსახიობო დასი, რომელიც  XIX საუკუნის მიწურულს ახლანდელი სამხატვრო აკადემიის შენობაში იყო 

განლაგებული. 
35 ტფილისელი მოქალაქე კარაპეტ გრიგორიანცი წერდა: ,,ფქვილის მოედნიდან დაწყობილი ვიდრე აბანოებამდინ, 

ქუჩების ორივე მხარეს მრავალი საროსკიპო სახლი იყო. ამ ქალებში მეტი წილი მაჰმადიანები იყო. ყოველ საღამოთი 

საღებავებით გაგლესილი ქუჩის აქეთ-იქით გამწკრივებული ისხდნენ ხოლმე და გამვლელ კაცებს სახლში 

ეპატიჟებოდნენ, ხშირად კაცების ქუდებს იტაცებდნენ და სახლში გარბოდნენ. უკეთუ ვისმეს შენიშნავდნენ, რომ 

ზედ ფული აქვს, მოკვლა და მტკვარში გადაგდებაც იმათი ხელობა იყო. აბა, ვინ მოიკითხავდა ანუ თავს ვინ 

გაიცხელებდა გარეცხილ გარყვნილ ბოზებთან ლაპარაკსა და გამოძიებას”. 

36 https://kvirispalitra.ge/article/40956-dzveli-thbilisis-qtsitheli-farnebisq-kvartali-da-qgafolorcebuliq-qalebi/ 



იყო, რომლებიც საქართველოში XIX საუკუნის დასაწყისში ჩამოსახლდნენ და რამდენიმე 

კოლონია დაარსეს. ელენა თავისუფლად ფლობდა გერმანულ, რუსულ და ქართულ ენებს. 

-ჩემო ვარლამ, რა გაგჭირვებია? -ცაცა და ვარლამი კონიაკს წრუპავდნენ. 

-ტერ-გუკასოვას ამბავი გაგებული გექნება? 

-ჰო, კაცო, რა საშინელება მოხდა. ის ახალგაზრდა დიაცი გადარჩა? 

-კი, მაგრამ ჯერ უგონოდაა. 

-მადლობა ღმერთს რომ არ დაიღუპა. მე რას დამავალებ? 

-მინდა რომ ყურადღებით იყო, ათასი ყური და თვალი გამოიბი, იქნებ რამეს მოჰკრა 

ყური, აი შენ ნაძარცვის სია, იქნებ სადმე ამოტივდივდეს. ეხლა იმ დამცემებს ფული გაუჩდათ, 

რომელიმე სადმე დაამღერებს და იქნებ რამე გაიგო. 

,,ბრუნეტკა ცაცამ“ სიას გადახედა- ვა, ბლომათ კი წაუღიათ!  

-ცაცა-ჯან, იქნებ შენ კოლეგებსაც გააგებინო, ოღონდ ისე არა, რომ მთელმა ქალაქმა 

გაიგოს. 

-გეკადრება? - ცაცამ წარბები მაღლა აწია. 

 

ჩავლეიშვილი შესასვლელის კიბეები აირბინა და შენობაში აპირებდა შესვლას, რომ 

ვიღაცამ დაუძახა: ვარლამ, ძამია! 

ვარლამმა კაცს შეხედა - ბიჯოს, სიმონა! რაფერ ხარ? აქანე რა გინდა? 

ისინი ერთმანეთს გადაეხვივნენ. სიმონა მუჯირი ვარლამის თანასოფლელი და 

ბავშვობის მეგობარი იყო გურიიდან.  

-ვარლამ, შე კაცო, უნდა მიშველო რაცხა. 

-რა მოხდა, არ იტყვი? -ნათესავებისა და გურიის მოკითხვის შემდეგ შეეკითხა ვარლამი, 

როცა კაბინეტში დასხდნენ. 

-რავა რა მოხდა? რაი და დანა რუმ დამკრა სისხლის ცვარი არ გამომივა. იმისანა საჯაყი 

საქმე მიქნეს ჯიბგირებმა!  

       საქმე კი რაში ყოფილა: ტფილისში რომ ჩამოვიდა, სიმონა ვერაზე მაჭავარიანის 

დუქანში შევიდა სასაუზმოდ. ცუტა ხანში ატყდა ჩოჩქოლი, ერთი  კარგად ჩაცმული კაცი 

აყვირდა - საფულე მომპარესო. დაიწყეს ძებნა და საფულე იმ მაგიდის ქვეშ ეგდო, სადაც 

მუჯირი იჯდა. კაცმა აიღო საფულე, მაგრამ ის ცარიელი აღმოჩნდა. ეხლა ამაზე ატეხა ერთი 

ვაი-უშველებელი, შენი წაღებულია ფულიო. სიმონა უარზე იყო - რაფერ გეკადრებათო, მაშინ 

დაუძახეს გოროდოვოის, ის შემოვიდა, საქმის ვითარებას გაეცნო და სიმონას განუცხადა - ან 

პოლიციაში წაგიყვანო ან აქვე გაგჩხრიკავთო, რომ შენი სიმართლე დავამტკიცოთო. -კი, 

ბატონო გამჩხრიკეთო. მართლაც გაჩხრიკეს, საფულეც ნახეს და შემდეგ უკან დაუბრუნეს, 

მართალი კაცი ყოფილხარო.   

-საუზმის ფული გადახდილი მქონდა. გამევედი გარეთ და რაცხამ შემიღიტინა, 

გავსინჯე საფულე და იქინე მხოლოდ ქახალდები იყო. ჩემი შვიდი თუმანი წიეღოთ. 

დავბრუნდი უკან, მარა არც გარადავოი და არც ის კაცი არ დამხთა, მიკიტანი კი მეუბნება - 

რაის ფარა, რის ფარაო! 

-ნაცადი მეთოდია, -თქვა ვარლამმა, -იცნობ ხომ თუ ნახავ იმ კაცებს! 

-რავა არა! 

ჩავლეიშვილი მუჯირთან ერთად ეტლით გაემგზავრა, თან პოლიციელიც წაიყოლია. 

დუქნიდან მოშორებით გააჩერეს ეტლი და ფეხით მივიდნენ. სანამ დუქანში შევიდოდნენ, 

ვარლამ სიმონას უთხრა - ფანჯრიდან შეიხედე, იქნებ ვინმე იცნოო. 

-ბიჯო, გადვირიე კაცი! 



-რა იყო? 

-გარადავოი, იგი კაცი და მიკიტანი ერთად ზილარიან მაგიდასთან. 

-ნამეტანი კაი. 

ჩავლეიშვილი და პოლიციელი იარაღშემართული შევარდნენ დუქანში და გაოგნებულ 

ჯიბგირთა ტრიოს თავზე დაადგნენ. 

-ხელები! 

-Руки вверх!37 - შესძახა პოლიციელმაც. 

მაგიდასთან მსხდომებმა ხელები აწიეს.  

-სიმონა, ეგენი არიან? 

-კი ბატონო. 

-აბა, ჯიგრებო, ჩამოყაჭეთ ეხლა ფარა.  ყველანი მიცნობთ ვინცა ვარ და ხუმრობის 

ხასიათზე ნაღდად არ ვარ. 

პოლიციელმა ჯიბეები ამოუტრიალა და შვიდი თუმანი ფული პატრონს დაუბრუნეს. 

-Позови подмогу,38 -უთხრა ვარლამმა პოლიციელს. ის გავიდა გარეთ და სასტვენს 

ჩაბერა. 

-შენ საბუთი მანახე!-უბრძანა ჩავლეიშვილმა გოროდოვოის. მას საბუთი არ ჰქონდა, ის 

გადაცმული ჯიბგირი აღმოჩნდა. 

 -დღეს ჩემი სტუმრები იქნებით, დაპაიჯებული ხართ პოლიციაში. 

დაპატიმრებულები ექსკორტით პოლიციაში წაიყვანეს, ოფიციალური ქაღალდების 

შევსების შემდეგ, ვარლამმა სიმონა სახლში წაიყვანა და გვიანობამდე მისი ფანჯრებიდან 

ისმოდა გურული სიმღერა. 

 

რამდენიმე დღის შემდეგ. 

-გონზე მოსულა ტერ-გუკასოვის ქალი. 

კაბინეტში ვარლამის თანაშემწე იდგა.  

-ეტლი გაამზადეთ. 

ცოტა ხანში ვარლამი ექიმ ვოლოდიევსკის ესაუბრებოდა.  

-როგორ არის? 

-სუსტად, მაგრამ ადეკვატურად რეაგირებს ყველაფერზე. ვიმეორებ, სასწაული მოხდა 

ნამდვილად. 

-შეიძლება გავესაუბრო? 

-კი, თუ შეძლებთ, ლაპარაკი არ შეუძლია. Z powodu szoku39.  

-როდესმე ალაპარაკდება? 

-დიდი ხანი დასჭირდება, ისე კი, ალაპარაკდება. 

ექიმმა ფარდა გადაწია. 

-მაგრამ, ცოტა ხნით. 

ანას სახეზე ყვითელი ფერი დასდებოდა, ტუჩები ჩალუჯებული, თვალები 

ჩავარდნილი.  

-ანა, მე გახლავართ ვარლამ ჩავლეიშვილი, გამომძიებელი. 

ანამ თავი დაუქნია. 

 

37 -ხელები მაღლა! 

38 -დამხმარეს დაუძახე. 

39 შოკის გამო. 



-რამდენიმე კითხვა მინდა დაგისვათ. თუ შეძლებთ, მიპასუხეთ. 

ანამ ისევ დაუქნია თავი. 

-რამდენი კაცი იყო? 

ანამ მარჯვენა ხელი ასწია. 

-ოთხი. გასაგებია. მე ფოტოებს გიჩვენებთ და იქნებ რომელიმე ამოიცნოთ. 

ვარლამმა ფოტო ალბომი გახსნა, რომელიც სავსე იყო დამნაშავეთა პორტრეტებით. 

ვარლამი  თავის საქმიანობაში იყენებდა ევროპული კრიმინალისტიკის მოწინავე 

მიღწევებს. 1880-იან წლებში, ფრანგმა ადვოკატმა, „ცოცხალი პორტრეტის მამამ“ ალფონს 

ბერტილიონმა, პირველად გამოიგონა პატიმრის იდენტიფიკაციის სისტემა. პარიზის 

პოლიციაში მუშაობისას, ის გულმოდგინედ აგროვებდა ინფორმაციას კრიმინალების შესახებ: 

გაზომავდა მათ სიმაღლეს, წონას, მხრების სიგრძეს, მკლავებს, ტერფებს, თითებს, თავის 

გარშემოწერილობას, აკეთებდა აღწერას და ასევე განსაკუთრებულ ყურადღებას აქცევდა 

სხვადასხვა ანატომიურ თავისებურებებს. ყურადღებას აქცევდა ნაკვთებს, ნაწიბურებს, 

სვირინგებს; პატიმრებს უღებდა ფოტოსურათებს  ანფასში და პროფილში.  

ბერტილიონის ზეგავლენით ჩავლეიშვილმა ხელმძღვანელობას შუამდგომლობით მიმართა – 

გამოეყოთ თანხა ფოტოგრაფიული აპარატის და სხვა საჭირო მოწყობილობების შესაძენად, 

რათა როგორც ერთმა გაზეთმა აღნიშნა: „ტფილისის ყველა ჯიბგირებისა, ქურდებისა და სხვა 

ბოროტ-მომქმედთა სახეები გადაიღოს. ჩავლეიშვილს ამ რიგად აზრადა აქვს მთელი ალბომი 

იქონიოს სხვა-და-სხვა ბოროტმომქმედთა და პოლიციის ყველა განყოფილებას დაურიგოს, 

რომ საჭიროების დროს ადვილად აღმოაჩინონ და შეიპყრან ხოლმე დამნაშავე“. ამან კი 

დადებითი შედეგი მოიტანა. ვარლამს თავად ჰქონდა ,,ლიუმერის“ ფირმის ხელის კამერა, 

რომელსაც აქტიურად ხმარობდა. 

-აბა ამას დააკვირდი? 

ანა თავს აქნევდა უარის ნიშნად. 

-აბა ეს? 

-ეს? 

არც ეს. 

-დღეისთვის საკმარისია, - თქვა ექიმმა. 

ვარლამმა ალბომი დახურა და წამოდგა. 

-დიახ, საკმარისია. დიდი მადლობა. 

ვარლამი მიტრიალებას აპირებდა, როცა ანამ პიჯაკის სახელოში ხელით მოქაჩა და  

ანიშნა ალბომზე -გადაშალეო. 

ჩავლეიშვილმა ალბომი გადაშალა. ბოლო ფოტოსურათზე რომ მივიდა ჯერი, ანას 

თვალები ცრემლებით აევსო და თითით ფოტოზე მიუთითა. 

-ამას ცნობილობ? ეგ არის ხო? 

ანამ თავი დაუქნია.  

ფოტოზე ბენო იყო გამოსახული. 

ბენო მარჯიევი მეტსახელად ,,ჭინკა“ (სახელი იმიტომ შეარქვეს რომ ალალად სჯეროდა 

ტყეებში და მთებშიო მრავლად არიან ჭინკები, ალქაჯები და მზაკვავებიო და ქალაქსაც 

ხშირად სტუმრობენო). თავიდან ჯიბის ქურდი იყო, მერე ერთი მდიდარი ოჯახის სახლიდან 

ხალიჩის მოპარვისთვის ვირის აბანოში40 უკრეს თავი. ციხიდან რომ გამოვიდა იმერლების 

ბანდას მიეკედლა, ბანდას იმერლებისა კი ერქვა, მაგრამ სინამდვილეში უმეტესობა დასავლეთ 

 

40 საპატიმრო. 



საქართველოს სხვადასხვა კუთხიდან იყო.  

 

ნარიყალას ქვეშ, მთის ძირში მდგარი აგურის შენობა. 

 ხის კიბე სუროსავით იყო მოხვეული სახლის კედელს. სისხამ დილას, პოლციამ ალყა 

შემოარტყა სახლს, ყველა  შუკა და მისასვლელი გადაკეტილი იყო. ინფორმატორის ცნობით, 

ბენო მარჯიევი სწორედ აქ, მეძავი დინარა გალუსტოვას ბინაში ათევდა ღამეს. აყვანის 

ოპერაციას თავად ჩავლეიშვილი ხემძღვანელობდა. ყველა სასტიკად იქნა  გაფრთხილებული 

- არავითარ შემთხვევაში ეჭვმიტანილი არ მოეკლათ. უკიდურეს შემთხვევაში დაეჭრათ,  

მიუხედავად იმისა, რომ ის შეიარაღებული იყო ცეცხლსასროლი იარაღით და ცეცხლს 

აუცილებლად გახსნიდა. 

ვარლამმა ოპერაციის დაწყების ბრძანება გასცა. ოსიპ ტერ-გუკასოვი კი გააფრთხილა - 

გვერდიდან არ მომშორდეო. ორმა პოლიციელმა დიდი სიფრთხლილით, ფეხაკრეფით დაიწყო 

კიბეებზე ასვლა, მეორე სართულს რომ მიუახლოვდნენ, უეცრად დერეფნის კარი ბრახუნით 

გაიღო და იქიდან საცვლების ამარა ბენო გამოენთო. ხელში რევოლვერი ეჭირა, კიბეზე 

პოლიციელი შენიშნა და ესროლა. პოლიციელი დაიჭრა და კიბეზე დაგორდა, დაეჯახა მის 

უკან მდგომს და ისიც ქვევით ჩაიყოლა. პოლიციელებმა სროლა ატეხეს.  

-Не стрелять! არ მოკლათ! Не убивать! - ყვიროდა ვარლამი. ფანჯრიდან ცნობისმოყვარე 

ქალმა გამოიხედა, იმავე წამს გამოღებული ფანჯრის შუშა ჩაიმსხვრა. შეშინებული ქალი 

დაიმალა.  

მეზობელ ქუჩაზე დროშკა41 მოდიოდა მგზავრებით, ცოლ-ქმარი აბანოში მიდიოდნენ. 

ბენომ რამდენჯერმე კიდევ გაისროლა და აივნიდან მიმდებარე სახლის სახურავზე 

ისკუპა, იქიდან მეორე სახლის სახურავზე, სადაც თოფმომარჯვებული პოლიციელი დახვდა. 

პოლიციელმა მიბჯენით ესროლა, მაგრამ თოფმა გაჭედა. ბენო მთელი ტანით ეძგერა 

პოლიციელს და სახურავიდან ქვაფენილზე გადააგდო. თვითონ კი  მეზობელ სახურავზე 

გადახტა. იქიდან მიწაზე  და გაიქცა, მას ვარლამი და პოლიციელი აედევნენ.  

დროშკა განაგრძობდა სვლას. 

-Стреляй, только не убивай!42 - უთხრა ვარლამმა პოლიციელს. ტერ-გუკასოვმაც 

დაუმიზნა რევოლვერი.  

–Отставить!43 -უბრძანა ჩავლეიშვილმა და რევოლვერი დააშვებინა.  

პოლიციელი ცალ მუხლზე ჩაიჩოქა, შაშხანა მოიმარჯვა და დამიზნებით ესროლა უკვე 

კარგა მანძილით დაშორებულ ბენოს. ტყვია ფეხში მოხვდა.  

-Молодец44! 

ბენომ წამოიკივლა და ერთი წაიბორძიკა, თუმცა სირბილი განაგრძო.  

სროლის ხმაზე დროშკის ცხენების დაფრთხნენ, ქალმა კივილი მორთო. მეეტლემ სცადა 

მათი დამორჩილება, ღვედებს მთელი ძალით ქაჩავდა, მაგრამ უშედეგოდ. 

ბენო ფეხის თრევით გზაჯვარედინზე გავარდა.  ქუჩის შუაგულს რომ მიაღწია, დროშკა 

შემოვარდა გრუხუნით და ბენო ფქლოქვებს ქვეშ მოიყოლა. მოულოდნელობისაგან 

ჩავლეიშვილი და პოლიციელი ერთ ადგილას გაშეშდნენ. 

 

41 дрожки (რუს.) - ორადგილიანი ეკიპაჟი რესორებზე. 

42 -ესროლე, ოღონდ არ მოკლა! 

43 -შეჩერდი! 

44 -ყოჩაღ! 



დაფეთებულმა ცხენებმა ბენო მარჯიევი კარგა ხანს ათრიეს. 

-ძვალი და რბილი სუ გაერთაინებული აქვს, ეგრევე დალია სული, - უთხრა 

პათოლოგოანატომმა მორგში მისულ ჩავლეიშვილს. 

  

ვარლამი და ფარმიგა საავადმყოფოში ანას სანახავად მივიდნენ. 

ვარლამს ხელში თაიგული ეჭირა. ისინი ვოლოდიევსკის შეხვდნენ. 

-Dzień dobry, panie. Co z nią?45 

- Dzięki Bogu, czuje się lepiej. 

-მნახველი ჰყავს. 

პალატასთან მდგარმა პოლიციელმა ვარლამს და ფარმიგას ჩესტი აუღო. 

ვარლამმა პალატაში შეიხედა.  საწოლთან ანას ბიძაშვილი, ოსიპ ტერ-გუკასოვი 

იდგა და ესაუბრებოდა. 

-შენც აქა ხარ? 

-დიახ, ბატონო. 

ვარლამმა  ყვავილები საწოლთან ტუმბოზე დადო. ოსიპი გვერდით გადგა. 

-როგორ ბრძანდებით? 

ანამ გაიღიმა. 

-მე აღარ შეგაწუხებთ, - ოსიპმა თავი დაუკრა ვარლამს, ანას თვალი ჩაუკრა და 

ოთახიდან გავიდა. 

ვარლამი საწოლთან სკამზე ჩამოჯდა. ფარმიგა მის გვერდით დადგა. 

-ანა, კიდევ იქნებ გაიხსენოთ, რაიმე განსაკუთრებული, რაიმე დამახასიათებელი ხომ 

არ ჰქონდათ მკვლელებს? ნაიარევი - შრამი ან კიდევ სხვა რამე? 

ანამ საწოლის გვერდით ტუმბოდან ფანქარი და ქაღალდი აიღო. წერას შეუდგა: 

ერთს, რომელმაც თავისი ამქრები მომაშორა, ყურის ბიბლო ჰქონდა ოდნავ წაგლეჯილი. 

ჩავლეიშვილმა წიკითხა. 

-გასაგებია. მზითევის ამბავი მოახლისა და დედის გარდა კიდევ ვინმემ იცოდა? 

მხრები აიჩეჩა. მერე თავი დაუქნია და ფურცელზე დაწერა - ოსიპმა, ჩემმა ბიძაშვილმა. 

-კარგი. 

-თქვენმა სატრფომ? 

ანამ უარის ნიშნად თავი გააქნია. მხრები აიჩეჩა და დაწერა - არ მახსოვს. 

-დიდად მადლობელი ვარ, აღარ შეგაწუხებთ. 

ისინი საავადმყოფოდან  გავიდნენ. ვარლამმა ფარმიგას დაავალა მხატვრის მიყვანა 

ანასთან, რათა ბიბილოწაგლეჯილი ავაზაკის პორტრეტი დაეხატა. 

 

საღამოს სახლში მისულ ვარლამს კარზე კაკუნის ხმა მოესმა. კარი გააღო და ბაჭუასთან 

მყოფი ბიჭი დახვდა. 

-ბაჭუამ გამომგზავნა, საქმე მაქვსო. 

-კარგი. შენ წადი და მე მალე მოვალ. 

ერთ საათში ვარლამი ბაჭუას ესაუბრებოდა. 

-ავლაბარშია ერთი ნაქურდალის ვაჭარი ,,გროშუა გრიშა“... 

-ჰო, გამიგია. 

 

45 დღე მშვიდობისა ბატონო. როგორ არის? 

    მადლობა ღმერთს, უკეთესად. 



-ჰოდა, იმას ვამბობდი, იმ ჩამონათვალიდან ორი სამი ნივთი აქვს გადანახული და 

მუშატრს ელოდება გასაყიდად, ამბობენ ოსმალეთში გადაგზავნას აპირებსო. 

-როდის? 

-არ ვიცი, ზეგ-მაზეგ, დროზე უნდა მიხედვა. 

-მაგას მოვუვლი, მისამართი მითხარი... ჰო, კეღამოვი კიდო გაწუხებს? 

-არა, რა უთხარი ისეთი? - გაიცინა ბაჭუამ, - იმის მერე ფეხი არ შემოუდგამს. 

-ნამეტანი კაი. ახალ ამბებს ველოდები იცოდე. 

-კი, ბატონო. 

 

,,გროშუა გრიშას“ მახათას მთისკენ მიმავალ ერთ პატარა ქუჩაზე ცხოვრობდა. 

ჩავლეიშვილი ორ პოლიციელთან ერთად სხვადასხვა  მხრიდან მიადგა სახლს. ვარლამმა 

ჯიბეში სმიტვესონი მოსინჯა, პოლიციელს თავით ანიშნა. პოლიციელმა კარებზე დააკაკუნა. 

სახლიდან ჩამი-ჩუმი არ ისმოდა. პოლიციელმა მუშტით დააბრახუნა. მეზობელი სახლის 

ფანჯრიდან ქალმა გამოყო თავი. 

-ქაჯან, გრიშა ორი დღეა არსადა სჩანს. 

ვარლამმა თავი დაუქნია. 

-კარი შეამტვრიე. 

პოლიციელმა ორი ნაბიჯით უკან დაიწია, გაქანდა და კარს მხრით დაეჯახა, ის 

გრუხუნით გაიღო. ვარლამი პოლიციელებთან ერთად შევიდა.  პირველი რაც თვალში 

მოხვდათ, ეს სისხლის გუბე იყო. 

-ფრთხილად, ფეხი არ ჩააბიჯოთ, -გასცა ბრძანება ვარლამმა. 

 ტახტზე კაცი იწვა, ყელგამოჭრილი, ტახტის პირას სისხლის გუბე იდგა. 

-მეზობელი მოიყვანე. 

მეზობელი სამოცს გადაცილებული ქალი იქნებოდა. თითები თუთუნის წევისაგან 

გაყვითლებული ჰქონდა. 

ვარლამი პოლიციელს მიუბრუნდა. 

-Папиросы есть? 

-Так точно-с. 

-Давай.46 

ვარლამმა ქალს კოლოფი მიაწოდა. 

-მოწიეთ. 

-ვა, მადლობა. - ქალმა ერთი პაპიროსი აიღო, მოუკიდა და ღრმა ნაფაზი დაარტყა. 

-შემოდით. ეგაა გრიშა? ოღონდ ფრთხილად და წინ იყურეთ. 

ქალი ვარლამთან ერთად შევიდა სახლში. მოკლული რომ ნახა, თავის ქნევა დაიწყო - 

ვაი, ვაი, საცოდავო, ეგ რა მოგსვლია. 

-ეს გრიშაა? 

-მაშ, მაშ, გრიშაა, ეს საცოდავი. 

ისინი გარეთ გამოვიდნენ. 

-როდის ნახეთ ბოლოს გრიშა? 

-ორი-სამი დღის წინეთ. ვაი, ვაი... 

 

46 -პაპიროსი გაქვს? 

    -დიახ. 

    -მოიტა. 



-სად? 

-სად? სად ვანახავდი? სახში როცა შადიოდა. უი, უი... 

-რაო, რამე გითხრათ? 

-არა, ქაჯან, მომიკითხა, პელოჯან როგორა ხარო? 

-ვინმე დადიოდა გრიშასთან? 

-როგორ არ დადიოდა, დადიოდა, ბევრი დადიოდა. 

-რას საქმიანობდა? 

-აბა რა ვიცი, თუმცა ახლა მკვდარია... ამბობენ ნაქურდალსა ყიდულობდაო... სწორედ 

გითხრა არ ვიცი. 

-გუშინ, გუშინწინ, ამ დღეებში ვინმე იყო მასთან? 

-არა, როგორ არა, გუშინ ღამით მოვიდა ერთი შლაპიანი. 

-ახალგაზრდა?  

-არ ვიცი ბნელოდა, იმასაც სუ შავები ეცვა. 

-ხმა რამე, ხმამაღალი ლაპარაკი ხომ არ გაგიგია? 

-არა, არაფერი. ერთი კი დავინახე, როცა ის ჯიგარი მიდიოდა, აი, შლაპიანი, სუ შავები 

რომ ეცვა, ხელში საკვოიაჟი თუ ჩამადანი ეჭირა. 

-რა ფერის? 

-აბა რა ვიცი ბნელოდა, -პელო დაფიქრდა, - ხო, შავი არ იყო, კარიჩნი მგონი. 

-დიდი ჩემოდანი? 

-არც ისე, მაგრამა ეტყობა მძიმე იყო, მიათრევდა. 

-კარგი, ეხლა წადი სახლში, მერე კიდევ გაგესაუბრებით. 

--გამოკითხეთ მეზობლებიც, - მიუბრუნდა ვარლამი პოლიციელებს, როცა ქალი 

მიტრიალდა და წავიდა. 

 

ვარლამის კაბინეტში ფარმიგა შევიდა: 

-Вот препологаемый портрет разбойника. 

-Что-то его не припоминаю. 

-Я тоже. 

-Объяви розыск по всей територии. 

-Есть. 

-Анатолий, кто-то нас опережает. Это не спроста. 

-Точно, Варлам, как будто заметают следы. 

- Этот кто-то, прекрасно знает наши планы. У нас завелась гадюка.47 

 

47 -აი ყაჩაღის სავარაუდო პორტრეტი. 

    -არ მახსენდება. 

   - მეც. 

  -გამოაცხადეთ ძებნა მთელ ტერიტორიაზე. 

  -არის. 

  -ანატოლი, ვიღაც გვასწრებს. ეს ტყუილად არ ხდება. 

  -ნაღდად, ვარლამ, თითქოს კვალს ფარავენ. 

  -ამ ვიღაცამ მშვენივრად იცის ჩვენი გეგმები. ჩვენთან გველი გაჩნდა. 



 

საღამო ხანს ვარლამმა გამოიცვალა ტანსაცმელი და ბაჭუას მიაკითხა. 

-ეს ვაჟბატონი ხომ არ გეცნობა? - ვარლამმა პორტრეტი გაუწოდა. 

ბაჭუამ გამოართვა ფოტო. 

-ყური აქვს გაფუჭებული? 

-კი. 

-ერთი ვიცი მიშუა სარქისიანი, მარა ის ციხეში ზის, მეორე  მაჰმუდ ალი-ოღლი - 

განჯაშია. მესამე, ვისაც ყური აქვს გაფუჭებული, ვიღაც იმერელია, ვინ არის არ ვიცი, არც ის, 

თუ სად არის. 

-ტფილისშია ახლა თუ გასულია ქალაქიდან? 

-ეგ არ ვიცი, შვეცდები დავადგინო. 

-კეთილი. 

 

მეორე დღეს ვარლამს კაბინეტში წერილი დახვდა - ახალი ამბავი მაქვს, ცაცა. 

,,ბრუნეტკა ცაცას“ ვარლამი ისევ წითელხალიჩებიან მოსასვენებელში შეხვდა. 

-მოკლედ რომ მოვჭრა ჩემო ვარლამ, კუკიაზე რომაა ბარდელი48 ,,სამოთხის კარი“, იქ 

ბერძნის დიაცი მუშაობს და მასთან დადის თურმე ერთი იმერელი, ყოველთვის ჩოხა აცვია 

ქართული, რამდენიმე დღის წინ იმას უჩუქვნია ძეწკვი ოქროს ანგელოსით, აი, როგორც აქ 

წერია. შუაში ბრილიანტის თვლით. 

-კარგი ციცა ხარ, - ვარლამმა ლოყაზე მოუთათუნა ხელი ცაცას. 

-ციცა კა არა, ცაცა ვარ, - შეიცხადა ,,ბრუნეტკამ“. 

- ციცა გურულად გოგოს ნიშნავს, - გაუღიმა ვარლამმა. 

-აააა, - ცაცას გაეცინა. 

 

ვარლამი, ფარმიგა და ტერ-გუკასოვი კუკიაზე მდებარე საროსკიპო ,,სამოთხის 

კარში“ შევიდნენ. 

მოკითხეს მარიცა. 

-საიდანა გაქვს ეს ზანზალაკი?-შეეკითხა ვარლამი ბერძენ მეძავს, მარიცას. 

-მაჩუქეს, 

-ვინ გაჩუქა? 

-კლიენტმა. 

-Имя назови, имя! -უთხრა ფარმიგამ. 

-Не помнить имя, -მარიცა დამტვრეული რუსულით პასუხობდა. 

-Хорошо, поедешь с нами в кутузку, там живо вспомнишь!49 

-ხარაშო, ხარაშო. ნიტიფო ჰქვია, ჯაფარიძე. 

-გულმავიწყი ყოფილხარ. სად ცხოვრობს? 

-არ ვიცი. 

-Вспоминай давай! 

 

48 Bordel (ფრ.) -საროსკიპო. 

49 -სახელი მითხარი, სახელი! 

    -არ მახსოვს სახელი. 

    -კარგი, ჩვენთან ერთად ციხეში წამოხვალ და იქ კარგად გაიხსენებ! 



-Не знау. Клянусь мама!50 

-სად შეიძლება მისი მოძებნა? 

-ყოველ შაბათს მოდის ხოლმე, შუადღის ჟამს. 

-Сегодня пятница, отлично.51 

მარიცას გადაცმული პოლიციელი მიუჩინეს. 

 

მეორე დღეს შუადღეზე ყველაფერი მომზადებული იყო ნიტიფო ჯაფარიძის 

დასახვედრად. მარიცას ოთახში. მეორე სართულზე თავად ვარლამი პოლიციელთან ერთად 

იმყოფებოდა. სხვადასხვა ადგილას კიდევ რამდენიმე პოლიციელი ჩასაფრდა. 

სახლის შესასვლელთან ეტლი გაჩერდა. 

-ის არის? -შეეკითხა ფანჯარასთანб ფარდის უკან  მდგარ მარიცას ვარლამი. 

მარიცამ თანხმობის ნიშნად თავი დაუქნია. 

-საწოლზე დაჯექი. 

კიბეებზე ფეხის ხმა გაისმა, შემდეგ დერეფანში და კარებზე დააკაკუნეს. 

ვარლამმა თვალებით ანიშნა ქალს. 

-შემოდი. 

კარი გაიღო. 

-მარიცაჯან, როგორ ხარ? 

ერთი ამის თქმა მოასწრო ნიტიფომ და მას ეცნენ, ხელები გადაუგრიხეს, 

დერეფნიდანაც ოთახში რამდენიმე კაცი შეცვივდა, მარიცამ დაიკივლა და საწოლიდან 

წამოხტა,  ნიტიფო იატაკზე დააწვინეს და ხელბორკილები დაადეს, მას ხანჯალი, რევოლვერი 

და ბებუთი აართვეს. 

-გამყიდე ხომ თხასავით! -კბილების ღრეჭით მიმართა ნიტიფომ მარიცას, - მაცალე 

ცოტა ხანი, გამოვალ და დედას გიტირებ, შე კახპა! 

მარიცა შიშისაგან გაფითრდა. 

-პეხებს მოსჩამ! -უთხრა ფარმიგამ. 

-ნუ გეშინია, ვერაფერს დაგაკლებს, - სცადა ქალის დამშვიდება ვარლამმა. 

ფარმიგა ხელში ბებუთს ატრიალებდა. 

-Не этой ли финкой убили Тер-Гукасову? А, голубчик?52  - მან საწოლზე წმომჯდარ 

ჯაფარიძეს ფეხი გაჰკრა. 

 

-გაიყვანეთ არესტანტი! - გასცა ბრძანება ჩავლეიშვილმა. 

ჩავლეიშვილი, ჯაფარიძე და პოლიციელი ერთ ეტლში მოთავსდნენ, ფარმიგა და მეორე 

პოლიციელი მეორეში. მეეტლემ მათრახი გადაუჭირა ცხენს. ეტლები დაიძრნენ. 

როცა ვორნცოვის ძეგლს მიუახლოვნენ, ალიხანოვის საკონდიტროსთან ეტლებს 

ფეხდაფეხ აედევნა ახალგაზრდა კაცი. მეეტლეს ჩვენებიდან: ,,როდესაც მოედანს 

მივუახლოვდით და ხიდისკენ ავიღეთ გეზი, საკონდიტროსთან შევნიშნე ყმაწვილი, რომელიც 

ქვაფენილით მარჯვენა მხარეს ფეხდაფეხ მისდევდა ჩვენს ეტლებს. როცა ყმაწვილი ჩემს ეტლს 

 

50 -მიდი გაიხსენე! 

    -არ ვიცი. დედას ვფიცავარ! 

51 -დღეს პარასკევია, ჩინებულია. 

52 -ამ დანით ხომ მოკლეს ტერ-გუკასოვა? ა, ჩემო კარგო? 



გაუთანასწორდა, ჯიბიდან იარაღი ამოიღო“. 

-იარაღი! დაიყვირა მეეტლემ. 

ერთი თბილისური გაზეთი ასე აღწერდა ამ ამბავს: ,,დღეს, შუადღის სამ საათზე, 

გამომძიებელი ჩავლეიშვილი თავის მოადგილე რუს აფიცერსა და პოლიციელებთან ერთად 

ორი ეტლით არესტანტი გადაჰყამდათ კუკიიდან გოლოვინის მიმართულებით. როცა ეტლი 

მიუახლოვდა იმ ადგილას, სადაც ალიხანოვის საკონდიტროა, ერთბაშად იგრიალა რამდენიმე 

რევოლვერმა. პირველსავე სროლაზე დასჭრეს მსუბუქად რუსი აფიცერი, რომელიც ეტლიდან 

გადმოვარდა; ერთი პოლიციელი ადგილზე ჩაცხრილეს.  ჩავლეიშვილი  მარდად და 

შეუშინებლად იბრძოდა რევოლვერითვე. შეშინებულმა მეეტლემ თავდავიწყებით გარეკა 

ცხენები, მაგრამ ცხენმა წაიფორხიალა, მეეტლე გადმოაგდო, ეტლი გადატრიალდა, 

ჩავლეიშვილმა მოასწრო გადმოხტომა ეტლიდან,  თან ჯაფარიძეს ჩაავლო ქეჩოში ხელი  და 

იქვე ნეგიანცის ავეჯის მაღაზიისკენ გასწია, რადგან წინ გზა შეუკრეს და გადარჩენის იმედი 

აღარ იყო. დაჭრილმა აფიცერმა მოახერხა და ერთი თავდამსხმელი მოკლა, ამასობაში 

ჩავლეიშვილმა მეორე დამცემი მუცელში დაჭრა და მაღაზიაში შევარდა, შესვლა და მინის 

ჩამსხვრევა ერთი იყო. ტყვია არესტანტს მარცხენა ლოყაში მოხვდა და გამჭოლად მარჯვენაში 

გაიარა...“ 

ჯაფარიძე იატაკზე დაეცა, ჩავლეიშვილმა დაჭრილის გაათრევა დაიწყო, იატაკზე 

სისხლის კვალი რჩებოდა. ამ დროს მაღაზიაში მაუზერიანი ახალგაზრდა კაცი შემოვარდა და 

მათი მიმართულებით გაისროლა. გამომძიებელი კარადას ამოეფარა, გაისროლა და 

თავდამსხმელს თავში გაარტყა, ის მოცელილივით დაეცა.  

ქუჩიდან  ცხენის ფლოქვების ხმა და რამდენიმე გასროლის ხმა გაისმა. ეს  ცხენოსანი 

პატრული იყო. მათ კიდევ ერთი თავდასხმელი მოკლეს. ირგვლივ ყველაფერი ჩაჩუმდა. 

ვარლამმა პულსი გაუშინჯა ჯაფარიძეს.  

-მოკვდა ეს შობელძაღლი... -ჩაილაპარაკა. 

ჩავლეიშვილმა სმიტვესონი გადატენა, მაღაზიიდან გამოვიდა, მივიდა დაჭრილ 

ფარმიგასთან. ის მიწაზე იჯდა,  მარჯვენა მხარი სისხლში ჰქონდა მოთხვრილი. ვარლამმა 

ცხვირსახოცი ამოიღო ჯიბიდან და სერთუკის ქვეშ ჭრილობაზე დაადო. ფარმიგამ გაუღიმა. 

-Бог милостив Варлам, у меня все отлично.53 

ვარლამმა თავი დაუქნია მისულ პოლიციელებს უბრძანა - ამას მიხედეთ. შემდეგ 

დაჭრილ თავდამსხმელთან გადაინაცვლა. ის მძიმედ სუნთქავდა, პირიდან სისხლი სდიოდა. 

ვარლამი ჩაიჩოქა. დაჭრილს შეხედა. 

-ვინ დაგავალა ჩვენი მოკვლა? 

-არ.... - ამოიხრიალა დაჭრილმა. 

-ვერ გავიგე! 

დაჭრილმა  წამოილუღლუღა, პირიდან სისხლმა ამოასხა. 

-შენ... არა... 

მომაკვდავმა ხელი ჯერ ვარლამისკენ წაიღო,  გააქნია რამდენჯერმე,  შემდეგ 

მაღაზიისკენ  გაიშვირა და გაშეშდა. 

-უხ, შენი დედაც... 

 

ამ ინციდენტის შემდეგ ვარლამ ჩავლეიშვილმა დაჭრილი ფარმიგა თავად წაიყვანა 

საავადმყოფოში, შემდეგ პოლიცმეისტერ შტერნბერგთან გამოცხადდა და ყველაფერი 

 

53 -ღმერთი მოწყალეა ვარლამ, ყველაფერი მშვენივრად მაქვს. 



დაწვრილებით მოუყვა. 

- Варлам Шалвович, очень рад что не пострадали. 

-Благодарствую Ваше превосходительство. 

-Что-нибудь выяснили? Кем были нападавшие? 

-Гастролеры, не из наших краев. Выясняем личности. 

-Кому-то Вы очень насолили, видать...  

-Выходит так. 

-Не связяно ли это нападение с делом Тер-Гукасовой? 

-Так точно, хотели избавится от Джапаридзе, то есть от свидетеля. 

-Понятно. Будьте осторожны.54  

 

პოლიცმეიტერთან საუბრის შემდეგ ვარლამი მორგში გაემგზავრა, მეორე დღეს 

დაჭრილ ფარმიგას საავადმყოფოში მიაკითხა. 

-Пустяки, Варлам, на днях уже выпишут. 

-Выздоравливай, ты мне очень нужен. 

-Что-нибудь выяснил? 

-Все без документов, приезжие. Главное они не нас хотели убить. Они хотели Джапаридзе 

убить. 

-Что и было сделано. 

-М-даа. Кстати, был в морге, потвердилось, именно той финкой была убита Тер-Гукасова. 

-Так и знал.55 

ფარმიგას მონახულების შემდეგ, ჩავლეიშვილი ექიმ ვოლოდიევსკის გაესაუბრა.  

 

54 - ვარლამ შალვოვიჩ, ძალიან მიხარია, რომ გადარჩით. 

- გმადლობთ, თქვენო აღმატებულებავ. 

-რამე გაარკვიეთ? ვინ იყვნენ თავდამსხმელები? 

-აქაურები არ არიან. ვადგენთ მათ პიროვნებებს. 

- ვიღაცას გზა გადაუჭერით... 

- ასე ჩანს. 

- ეს თავდასხმა ტერ-გუკასოვას საქმეს უკავშირდება? 

-დიახ, ჯაფარიძის, ანუ მოწმის მოშორება უნდოდათ. 

-გასაგებია. ფრთხილად იყავით. 

55 - არაფერია ვარლამ, რამდენიმე დღეში გამოწერენ. 

     -გამოჯანმრთელდი, ძალიან მჭირდები. 

      -რამე გაარკვიე? 

     - ყველა საბუთების გარეშე იყო, ჩამოსულები არიან. მთავარია ჩვენი მოკვლა არ სურდათ. ჯაფარიძის მოკვლა      

უნდოდათ. 

    -რაც გააკეთეს კიდევაც. 

   -ჰო. სხვათა შორის, მორგში ვიყავი, დადასტურდა, რომ ტერ-გუკასოვა სწორედ იმ დანით არის მოკლული. 

   -ეგრეც ვიცოდი. 



-რას ფიქრობთ, ანას ამ დანით  მიაყენეს ჭრილობა? 

-ჩემი დაკვირვებით და ვარაუდით, ეს დანა უნდა ყოფილიყო. -პაუზა, -შემიძლია 

დაბეჯითებით გითხრათ, ეს დანაა. 

-Dziękuję bardzo56. 

 

ვარლამი ტელეფონით საუბრობდა, როცა თანაშემწემ შეაღო კარი. ვარლამმა ხელით 

ანიშნა -შემოდიო. 

ყურმილი ჩამოკიდა. 

-გისმენ. 

-ბატონო ვარლამ, აი, თვალთვალის შედეგები. 

-კი ბატონო. 

-არმენ კამალიანცი  ჯერ მოსკოვში არ დაბრუნებულა, თითქმის ყოველდღე აკითხვას 

დისშვილს ბალნიცაში, სხვა არაფერი საეჭვო, ხვდებოდა სხვადასხვა ადამიანებს, უმეტესად 

ვაჭრებს და კომერსანტებს, ქარვასლაში, ბანკში, რესტორნებში. დამწვარ სახლს ანახლებს, 

მუშები ჰყავთ და ამიტომ ღამით იქ რჩება. საღამოობით, საქმეებს და შეხვედრებს რომ 

მოათავებს ხოლმე, ბრუნდება სასტუმროში და იქიდან თითქმის არ გამოდის. სტუმრები 

თითქმის არ ჰყოლია. ოსიპ ტერ-გუკასოვმა მიაკითხა რამდნეჯერმე. 

-განაგრძე. 

-სასიძო ყოველდღე ანა ტერ-გუკასოვას სანახავად დადიოდა, იქ დიდხანს რჩებოდა, 

მუშაობს მამის ხალიჩების მაღაზიაში, აპირებს მოსკოვში გამგზავრებას უნივერსიტეტში 

სასწავლად, შეხვედრები ჰქონდა თავის მეგობრებთან, საეჭვოს არავის შეხვედრია.  

-გააგრძელე. 

-მოსამსახურე მამასთან ერთად ცხოვრობს, კვირის განმავლობაში ტერ-გუკასოვების 

სახლში მსახურობს, შაბათ-კვირას თავისუფალია. ხვდება ერთ ყოფილ დამნაშავეს ყურბან 

მამედოვს. ჩამყოფი იყო, ჯიბის ქურდი, ერთხელაც ნერსესიანის სახლიდან ვერცხლის დანა-

ჩანგლები მოიპარა, სასჯელი მეტეხის ციხეში მოიხადა. საეჭვო პიროვნებაა. 

-სად ცხოვრობს?  

 

ხარფუშხი მდებარე ერთსართულიან ბინის ეზოს ჭიშკარზე ოსიპმა დააბრახუნა. 

-გააღეთ! 

მის უკან ჩავლეიშვილი და ორი პოლიციელი იდგა. 

-ვინ არის მანდ? 

-პოლიციაა, გააღე! 

კარი ჭრაჭუნით გაიღო. ყურბან მამედოვი ულვაშიანი, დაბალი ტანის გამხდარი, 

ძარღვიანი კაცი იყო. 

-რა მოხდა კაცო? 

-გაიწიე, რაც მოხდა გაიგებ. 

ყველანი სახლის ეზოში შემდეგ კი სახლში შევიდნენ. 

-შენი სახლი უნდა გავჩხრიკოთ, აი ორდერი. 

-რატომ, კაცო? რა დააშავა ყურბანამ? 

-აი სახლს რომ დავათვალიერებთ, მერე ყურბანაც გაიგებს - უთხრა ვარლამმა, - 

 

56 -დიდი მადლობა. 



Приступайте.57 

სახლის ჩხრეკა ორიოდე საათს გაგრძელდა.  

ყურბანა კედელთან ატუზული მშვიდად ადევნებდა თვალს პოლიციელებს. 

-Ваше благородие, вот что в матрасе нашел.58 

პოლიციელმა ჩვარში გახვეული რამდენიმე სამკაული გაუწოდა ვარლამს. ვარლამმა 

გამოართვა. ყურბანა გაფართოებული თვალებით გამოენთო. 

-ეს ყურბანასი არ არის, არ არის! 

-აბა ვისია, შენ ნაალში59 საიდან მოხვდა? 

-ყურბანამ არ იცოდეს! ეგ ჩემი არ არის. 

-როგორც მახსოვს ეს ტერ-გუკასოავს მზითევიდან უნდა იყოს. ჩახედე ჩამონატვალს/ 

-ნამდვილად ასეა, -დაუდასტურა ოსიპმა, როცა სიას თვალი გადაავლო. 

--რას იტყვის ახლა ყურბანა? საიდან აქვს ეს ნივთები? 

-ყურბანამ არ იცის, ყურბანა რაზბონიკი60 არ არის. 

-ამას გავარკვევთ. Взять его,61 - ბრძანა ჩავლეიშვილმა.  

ყურბანას ხელბორკილები დაადეს და გაიყვანეს, ის კი სულ ბუტუბუტებდა - ეს 

ყურბანასი არ არის, არ არის. 

ვარლამი ოსიპს მიუბრუნდა. -მოსამსახურე ქალი მოიყვანე. 

 

ოთახში მამედოვი, ოსიპი და ვარლამი იყვნენ. მიმდინარეობდა დაკითხვა. კიდევ 

ერთხელ შეადარეს მოპარული ნივთების სიას მამედოვის სახლიდან ამოღებული სამკაულები 

- ერთმანეთს დაემთხვა. 

-ამათ იცნობ? 

მაგიდაზე ტერ-გუკასოვას მკვლელების ფოტოგრაფიული სურათები ელაგა. ყურბანამ 

ფოტოები ყურადღებით დაათვალიერა. 

-არ იცნობ! 

-როგორ თუ არ იცნობ? შენი შაიკაა და არ იცნობ? 

-რა შაიკა? რის შაიკა? პირველად ხედავს. 

-არასოდეს შეხვედრიხარ?  პირველად ხედავ ხომ? - არ ცხრებოდა ტერ-გუკასოვი. 

-კაცო, ჩემგან რა გინდა, თვალებით არ მინახავს ეგეთი კაცები და არც ის სერებრო62. 

მითომ ჩემი ნაალიდან რომ ამოიღე. ჩემი არ არის, არა! პირველად ხედავს! 

-აბა საიდან მოხვდა შენთან? 

-მე არ იცის! ვინმეს ჩემზე ზუბი63 აქვს. ვიღაც ჩადო რომ ყველაფერი ყურბანას 

დააბარალოს. ყურბანა ერთი საცოდავი ვინმეა. 

 

57 -დაიწყეთ. 

58 -თქვენო არმატებულებავ, აი ლეიბში რა ვიპოვე. 

59 ლეიბი. 

60 ყაჩაღი. 

61 -დააპატიმრეთ. 

62 Серебро (რუს.) - ვერცხლი. 

63 Иметь зуб (რუს.) -ვინმეს მიმართ უკმაყოფილების, სიბრაზის, წყენის გამოხატვა, ვინმესთვის ზიანის მიყენების 

სურვილი. 



-ჰო, ძალიან საცოდავი ხარ. 

ვარლამი გაჩუმებული იჯდა და ყურადღებით აკვირდებოდა ყურბანას. 

 

ნატო აირაპეტოვა შეშინებული ჩანდა. 

-რამე დავაშავე? რა ბრალი მაქვს? 

-არაფერი არ დაგიშავებია, -დაამშვიდა ვარლამმა,-გვითხარი, იცოდე ამას მაინც 

გავიგებთ, მამედოვმა, შენმა კურომ, იცოდა მზითევის შესახებ? შენ მოუყევი? 

-ღმერთი რჯული, არ მომიყოლია, აი, აქ მიწა გამისკდეს და შიგ ჩამიტანოს, თუ ერთი 

რამე მქონდეს ნათქომი. დეიდა ამალიას შინაურ ამბებს გარეთ როგორ გავიტანდი. გეფიცები, 

მაღალ ღმერთს ვფიცავარ! 

 

ყურბან მამედოვი მეტეხის ციხეში გადაიყვანეს, აირაპეტოვა სახლში გაუშვეს, 

ვარლამმა კი მამედოვის ანფასსა და პროფილში გადაღებული ფოტოებით ანას მიაკითხა 

ჰოსპიტალში. მოკითხვის შემდეგ ფოტოები მიაწოდა და ჰკითხა: 

-ამ კაცს ცნობილობ? მაშინ იქ იყო? 

ანამ დიდხან ათვალიერა ფოტოები, ხელში ატრიალა, შემოატრილა კიდვეაც და ვარლამ 

გადააწოდა. უარის ნიშნად თავი გააქნია. 

-დარწმუნებული ხარ? 

ანამ მხრები აიჩეჩა, ტუმბოდან ფურცელი და ფანქარი აიღო და წერას შეუდგა, როცა 

დაამთავრა ვარლამს გადააწოდა. -არ მახსოვს, შეიძლება სხვა ოთახში იყო, მე არ მინახავს, 

ეწერა ფურცელზე. 

ვარლამმა  თავი დაუქნია. 

 

გავიდა რამდენიმე დღე. 

ჩავლეიშვილს მოსაცდელში ოსიპ ტერ-გუკასოვი დახვდა. 

-ო, აქ ხარ. პოლიცმეისტერისაგან მოვდივარ, ძალიან გახარებულია... 

-ბატონო ვარლამ.. 

-მოკლედ შენ ქებით ცაში აგიყვანეთ, ფრთები არ ამოგივიდეს, კაძახო! 

ვარლამმა ოსიპს მხარზე დაჰკრა ხელი. 

-ბატონო ვარლამ! 

-ჰო, რა იყო. 

-ცუდი ამბავი მაქვს. 

-ე, ბიჭო, რა მოხდა? - თვალი თვალში გაუყარა ჩავლეიშვილმა. 

-ყურბან მამედოვი მეტეხიდან გაიქცა. 

-როგორ თუ გაიქცა? 

ამონარიდი გაზეთი ,,მომავალი“-ს წერილიდან: ,,გუშინ, ტფილისის მეტეხის ციხეში 

დილით აღმოჩნდა, რომ 25 პატიმარი აღარ იყო საპატიმროში. გამოძიებით გამორკვეულა, რომ 

პატიმრებს გამოუნგრევიათ საპყრობილის  კედელი და იქიდან გაპარულან. უმრავლესობა 

გაქცეულთა ჩვეულებრივი ტუსაღები არიან. ამ არეულობით უსარგებლია, ამ ცოტა ნის წინათ 

მეტეხის ციხეში გადაყვანილ ყურბან მამედოვს, რომელსაც ჰბრალდება ტერ-გუკასოვას 

გაძარცვა და მოკვლა და მისი შვილი სასიკვდილოთ დაჭრა. ის შეპარულა ფეხასალაგში, 

ჩამძვრალა ხვრელში64 და მტკვარში აღმოჩნდა, მერე კი სადღაცას თავი შეუფარებია. 

 

64 ციხის ფეხსალაგიდან გაქცევა იშვიათი შეთხვევა არ ყოფილა - ასე გაიქცა ცნობილი ყაჩაღი და მკვლელი ტატო 



დარაჯებმა გვიან შეიტყვეს ეს ამბავი, ცხოველი ძებნა წამოიწყეს, მაგრამ გვიანღა იყო“. 

 

 

-Оставь меня,65 -მიმართა ჩავლეიშვილმა ოსიპს. 

ჩავლეიშვილმა ტელეფონის ყურმილი აიღო -Соедините меня с полицмейстером. 

-Ваше благородие, это Чавлейшвили. 

- 

-У меня плохие новости. Из Метеха сбежал Курбан Мамедов. 

- 

-Так точно. Понятно.66 

ვარლამმა მაგიდაზე დამაგრებულ ზარის ღილაკს დააჭირა. კაბინეტში მისი თანაშემწე 

შემოვიდა. 

-ტერ-გუკასოვს დამიძახე. 

ოსიპი შემოვიდა. 

-მოკლედ, აამოძრავე აგენტები და რაც შეიძლება სწრაფად მოძებნე განაქცევი 

მამედოვი. Живо. 

-Слушаюсь.67 

-როცა მიაგნებთ, უჩემოდ არავითარ შემთხვევაში არ წახვიდე, გესმის? არავითარ 

შემთხვევაში. 

-მესმის, ბატონო ვარლამ. 

ოსიპი ოთახიდან გავიდა. 

 

ამასობაში ფარმიგა საავადმყოფოდან გამოწერეს. 

-С возвращением. 

-Спасибо Варлам. 

-Как рука? Не болит? 

-Пошипивает. А так все нормально, авось до свадьбы заживет 

-Никуда не денешься! А ну-ка, пошли отпразднуем твое возвращение.68  

 

წულუკიძე მეტეხიდან, ფირალი ნიკოლოზ მეხუზლა ქუთაისის ციხიდან და ა.შ.  

65 -დამტოვე. 

66  - თქვენო აღმატებულებავ, ეს ჩავლეიშვილია. 

      -ცუდი ამბავი მაქვს. ყურბან მამედოვი მეტეხიდან გაიქცა. 

      -არის. გასაგებია. 

67 -ცოცხლად. 

   -არის.  

68 -გილოცავ გამომჯანმრთელებას. 

     -მადლობა ვარლამ. 

     -ხელი როგორ გაქვს? გტკივა? 

      -მწიწკნის. ისე კი ყველაფერი წესრიგშია, ქორწილამდე გამივლის. 

       -სად წახვალ. აბა წავედით, შენი დაბრუნება აღვნიშნოთ. 



ისინი კაბინეტიდან გავიდნენ. 

-თუ  მომიკითხეს, დაუყონებლივ ტილიპიჭურაში დამირეკე. 

იოსებ გრიშაშვილის თქმით, რესტორანი `ტილიპუჭურა~ იყო ყოფილი თამამშევის 

ქარვასლაში (ქვემოთ) ახლანდელი თავისუფლების მოედანზე. ̀ ტილიპუჭურა~ წარმოდგება 

სომხური სიტყვიდან ̀ თელიპუჭურ~ (პატარა ძაფი). ამ ქარვასლაში წინათ მკერავთა მთელი 

დასტა იყო და ერთმანეთს შორის ძაფის თხოვნით იყვნენ განთქმული: `პატარა ძაფი 

მომეცი~ (თელ პუჭურ). რუსებს `თ~ არა აქვთ და გამოვიდა `ტ~ (ტელ-თელ-ტილ), აქედან 

`ტილიპუჭურა~. ეს რესტორანი პირველად არტემ ქამალოვს ეკუთვნოდა. რესტორანი 

პირველად 1877 წელს გაიხსნა. ზამთარში ქარვასლის ქვემო სართულში იყო, ზაფხულში - 

ვერის ბაღში. ძალიან კარგი რესტორანი იყო. ამ რესტორანმა რამდენიმე პატრონი 

გამოიცვალა: ავეტიქა, ქამალოვი, ქეშიშოვი, მაჩკალოვი და სხვები. იოსებ გრიშაშვილის 

მამა იძახდა: `ვისაც ტილიპუჭურაში პური არ უჭამია, სჩანს, კავკასიაში არ ყოფილაო”.69 

უფროსმა და მისმა მოადგილემ სადილს (არტალა, ცხვრის მწვადი, მუჟუჟი) ორი 

ბოთლი ღვინით ორი საათი მოანდომეს. ვარლამმა გადაიხადა. 

 

მეორე საღამოს ვარლამი თავის სატრფოსთან, ელენასთან ერთად მუშთაიდის ბაღში 

ვახშმობდა, როცა თავს ფარმიგა და ტერ-გუკასოვი წამოადგნენ. 

-Садитесь, угощайтесь. 

- Спасибо. Только что доложили. В Авчалах прячется тот, с откушенным ухом. Наш 

человек с месными полицейскими там дежурят. 

-Хорошо, отлично.70 

ვარლამი ქალს მიუბრუნდა. 

-მაპატიე, გენაცვალე, მარა რას ვიზამ, უნდა წავიდე. მიგაცილებ სახლში და მერე 

გავუყვები. 

ქალი სოლოლაკში დატოვეს და თვითონ ეტლითა და ოთხი პოლიციელის თანხლებით 

გეზი ავჭალისკენ აიღეს.  

რამდენიმე საათიანი ჯაყჯაყის შემდეგ დანიშნულების ადგილზე იყვნენ. საკმაოდ შორ 

მანძილზე გაჩერდნენ დანიშნულების ადგილიდან და ფეხით გაემართნენ, მეეტლე დატოვეს. 

მდინარის პირას ფიცრული სახლი იდგა. აქ იმალებოდა ნოე ცქიტიშვილი დამქაშებთან 

ერთად - გაბო ჭიკაძესა და სახლის პატრონთან ვინმე ჩერგეზასთან ერთად, რომლის 

ნამდვილი არც სახელი და არც გვარი, მგონი, არავინ იცოდა. 

ვარლამი და მისი ჯგუფი შეხვდნენ მოდარაჯე პოლიციელებს. 

 

69 1902 წელს ამ რესტორანში ჩატარდა ამიერკავკასიის სოციალ-დემოკრატიული პარტიის კონფერენცია ნოე 

ჟორდანიას თავმჯდომარეობით, სადაც მთავარი საკითხი კომიტეტის არჩევა და პარტიული კომიტეტის 

პროგრამის შექმნა იყო. 1907 წელს იოსებ ჯუღაშვილის ,,ბაევაია დრუჟინას“ მიერ ერივანსკის მოედანზე საფოსტო 

ეტლის ცნობილი ძარცვისას, როცა 250 ათასი რუბლი გაიტაცეს,  ეტლის მოლოდინში ბანდის რამდენიმე წევრი 

სწორედ ,,ტილიპუჭურაში“ იჯდა და ღვინოს სვამდა.  

70 -დასხედით, მიირთვით. 

    -მადლობა. ამ წუთას მომახსენეს. ყური რომ აქვს გაფუჭებული ავჭალაში იმალება. იქ მორიგეოს ჩვენი კაცი 

ადგილობრივ პოლიციელებთან ერთად. 

    -კარგია, შესანიშნავი. 



-ჯერჯერობით სიჩუმეა, - ჩურჩულით მოახსენა პოლიციელმა. 

ვარლამმა თავი დაუქნია. ტერ-გუკასოვს მიუბრუნდა და უთხრა -  გმირობას მოუკვდა 

პატრონი, ჩემს უკან იყავი და არაფერში ჩაერიო. ოსიპმა თავი დაუქნია. 

მათ ჩუმად, დიდი სიფრთხილით სახლს ალყა შემოარტყეს. მთვარე სუსტად ანათებდა 

იქაურობას. ის იყო ვარლამმა ხელი ასწია, რაც ნიშანი იყო ოპერაციის დაწყებისა, რომ კარი 

ჭრიალით გაიღო და გარეთ ბარბაცით  ჭიკაძე  გამოვიდა. ჩანდა რომ მთვრალი იყო. გაზეთის 

ცნობით: ,,ავაზაკი ჭიკაძე მდინარის ნაპირას მდგარ ფეხსალაგისკენ გაემართა. ყველა ჩაწვა. 

ჩავლეიშვილმა ნიშანი მისცა არავინ განძრეულიყო. თვითონ ფრთხილად წავიდა 

ფეხსალაგისაკენ, უკან ფარმიგა გაჰყვა. რამდენიმე წუთში ჩეჩმის კარი გაიღო და ჭიკაძე 

გამოვიდა. ორივე მხრიდან მას ეცნენ, ჩავლეიშვილმა პირზე ხელი ააფარა, ფარმიგამ 

რევოლვერის ტარი თავში ჩაცხო. გონწართმეული ავაზაკი მიწაზე დააწვინეს. მას პირი აუკრეს 

და ხელები ზურგს უკან შეუკრეს. საქმე რომ მოათავეს, სახლისკენ დაიძრნენ“. 

 პირველი სახლში იარაღმომარჯვებული პოლიციელი ნასყიდაშვილი შევარდა. 

ხელები მაღლა! - შეჰყვირა.  მიუხედავად გაფრთხილებისა მას ტერ-გუკასოვი 

მიედევნა. ,,სახლის პატრონი ჩერგეზა კრაოტიდან ,,აბრეზით“ ხელში წამოხტა და გაისროლა. 

პოლიციელ ტერ-გუკასოვს ტყვიამ მხოლოდ მარჯვენა ყური გაუკაწრა, ერთდროულად 

რამდენიმე რევოლვერმა დააცემინა და ჩერგეზა კრაოტს დაენარცხა. ასევე დაცხრილულ იქნა 

სხვა კრაოტებიც“, იუწყებოდა გაზეთი.  

 ნოე ცქიტიშვილი სახლში არ აღმოჩნდა. საწოლი ჯერ კიდევ თბილი იყო, იქვე იყო 

ჩექმები და ქურთუკი, სახლის კუთხეში კი პატარა გვირაბი იპოვეს, რომელიც მდინარისკენ 

გადიოდა. როგორც ჩანს, ცქიტიშვილმა საფრთხე იგრძნო და გვირაბის მეშვობით თავი 

დააღწია იქაურობას. მას დაედევნენ, რამდენიმე საათი ეძებს, მაგრამ უშედეგოდ. გარეთ რომ 

გამოვიდნენ ვარლამმა მოულოდნელად საყელოში მოკიდა ტერ-გუკასოვს, სახლის კედელს 

მიანარცხა და კბილებში გამოსცრა: -შენ ბრძანების არ გეყურება, ვაჟკაცო? ხო გითხარი ნუ 

ეტენები მეთქი? იმ კაცმა მთხოვა და მიგიღე ჩემთან, ეხლა რომ რამე მოგივიდეს, ხათაბალაში 

უნდა გამხვიო? ჰა? ცოტა ტვინი გაანძრიე! ეხლა კი მიდი, შენს ყურს მიხედე. - უკვე მშვიდი 

ტონით მიმართა ვარლამმა. ტერ-გუკასოვის ჭრილობა საშიში არ აღმოჩნდა, მას მაშინვე 

გაუწიეს დახმარება და ყური გადაუხვიეს. 

ვარლამმა ოსიპს მოშორდა, მას ფარმიგა მიუახლოვდა და მხარზე ხელი დაადო და 

სიცილით უთხრა:  Еще раз убеждаюсь, что ты настоящий Гуриец. 

-Это почему? 

- Да потому что, вспыхиваешь как порох и через секунду спокоен как пульс покойника.71 

ვარლამს გაეცინა. 

 

მრავალსაათიანი დაკითხვის შემდეგ დაადგინეს ყაჩაღთა მეთაურის ვინაობა. 

ტფილისიდან დეპეშა აფრინეს ქუთაისში, რათა დაედგინათ ვინ არის ნოე ცქიტიშვილი. ცოტა 

ხანში პასუხიც მოვიდა (მოგვიანებით ფოტოგრაფიული სურათიც მიიღეს): ნოე ცქიტიშვილი 

ყოფილი პოლიციელი ყოფილა ქუთაისში, ქრთამის აღების გულისთვის პოლიციიდან 

დათხოვნილ იქნა. მერე დაუკავშირდა სხვადასხვა ავაზაკებსა და ყაჩაღებს, მათ რამდენიმე 

სახლი გაქურდეს, ერთი ებრაელი ვაჭარი ძარცვისას შემოაკვდათ. იმერეთში მას პოლიცია 

 

71 -კიდევ ერთხელ ვრწმუნდები, რომ ნაღდი გურული ხარ. 

    -ვითომ რატომ? 

    -იმიტომ, რომ თოფის წამალივით ფეთქდები  და მეორე წამში მშვიდი ხარ, როგორც მიცვალებულის პულსი. 



ფეხდაფეხ დასდევდა, იქ აღარ დაედგომებოდა და ,,საგასტროლოდ“ ჯერ ქართლში, შემდეგ კი 

ტფილისში გადმოვიდა, სადაც ავაზაკთა ბრბო შეკრიბა. 

-Бывший полицейский значит. Вот те на72, - დეპეშის წაკითხვის შემდეგ თქვა ფარმიგამ. 

-Надо узнать, был ли он знаком с кем нибудь из наших в Тифлисе. Еще, кто из полиции 

раньше работал в Кутаисе, а потом был переведен сюда, короче, все связи. Займись этим,без 

свидетелей,73 - უთხრა ვარლამმა ფარმიგას.  

-Штренберг работал в Кутаисе. 

-Это я знаю, может кто-нибудь из нижних чинов.74 

 

ამის გარდა, პოლიციელები გააგზავნეს ცქიტიშვილის მშობლების და ნათესავების 

სახლებში, მაგრამ კვალს ვერ მიაგნეს. 

 ხელბორკილდადებული ავაზაკი ჭიკაძე კი  საავადმყოფოდან გაწერილ და სახლში 

გადაყვანილ ანა ტერ-გუკასოვასთან წაიყვანეს და დააპირისპირეს. ანამ ყაჩაღი მაშინვე 

ამოიცნო. ყაჩაღი ისევ პოლიციის შენობაში გადაიყვანეს. დაკითხვისას ჭიკაძეს ხელმეორედ 

უჩვენეს ყურბან მამედოვის ფოტო და მან ამჯერადაც კატეგორიული უარი განაცხადა - ეს კაცი 

თვალით არასოდეს მინახავსო. ჩვენს შაიკაში არასოდეს ყოფილაო. კითხვაზე, ვინ მისცა საქმე, 

ჭიკაძემ - ეგ არ ვიცი, ყველაფერს ნოე სწყვიტამდაო. ნოემ შეგვკრიბა ყველა და ამბავიც 

დაგვილაგა, ესე და ესეო, სახლი უნდა დავაყაჩაღოთო, ცნობები მაქვსო. საიდან და როგორ არ 

ვიცი. ეს კი გვითხრა - საქმის მომცემმა გამაფრთხილა არანაირ შემთხვევაში არავინ არ უნდა 

მოგვეკლა. მაგრამა საქმე ცუდათ წავიდა. 

ყველა მიმართულებით აამოქმედეს პოლიციელები და აგენტები, რათა როგორმე ნოე 

ცქიტიშვილის კვალისთვის მიეგნოთ.  

ვარლამი ეტლიდან ჩამოვიდა, მას პოლიციის შენობის კიბეებთან  მდივანი დახვდა. 

-ბატონო ვარლამ, ტერ-გუკასოვი ოსიპი გეძებდათ, მამედოვი ვიპოვნეო ამ მისამართზე 

არისო, -მდივანმა ფურცელი გადააწოდა. 

-თვითონ სად არის? 

-პოლიციელები წაიყვანა და წავიდა. 

- ფარმიგას დაუძახე. 

რამდენიმე წუთის შემდეგ ფარმიგა  ჩამოვიდა - Поехали. Мамедова нашли75. 

 

ერთსართულიან სახლთან ხალხი შეჯგუფებულიყო და მდუმარედ ადევნებდა 

იქაურობას თვალს. სახლის წინ ოსიპ ტერ-გუკასოვი იდგა პოლიციელებთან ერთად, 

ჩავლეიშვილი და ფარმიგა რომ დაინახა, მათკენ გაემართა. 

-რა მოხდა? 

-თქვენ ვერ მოგძებნეთ!  

 

72 -ყოფილი პოლიციელი. ეგენც შენ. 

73 -უნდა გავარკვიოთ, იცნობდა თუ არა რომელიმე ჩვენიანს ტფილისში. კიდევ,  ქუთაისში ვინ მუშაობდა და მერე 

აქ გადმოიყვანეს, მოკლედ, ყველა კავშირები. იზრუნე ამაზე, მოწმეების გარეშე. 

74 -შტერნბერგი მუშაობდა ქუთაისში. 

    -ეს ვიცი, შეიძლება ვინმე დაბალჩინოსანია. 

     

75 -წავედით. მამედოვი იპოვნეს. 



-ხო გითხარი უჩემოდ ნაბიჯი არ გადადგა მეთქი! ასე ასრულებ ბრძანებას? 

-Виноват.76 მეშინოდა გაიქცევა მეთქი. აღარ დაგიცადეთ. 

-სად არის? ბინაში. 

-მკვდარია? 

-დიახ. 

-ფუ შენი! გამიძეხი! 

ოთახში შესულებს მამედოვი სკამზე  დამჯდარი დახვდათ, ხელები ზურგს უკან 

თოკით ჰქონდა შეკრული, კისერზე კი ყულფი. ენა გადმოდებული ჰქონდა, თვალები 

ბუდედან ლამის გადმოცვენილი, რაც მიანიშნებდა რომ ის დაახრჩვეს. საწოლზე კი 

ყელგამოღადრული კაცი იწვა. 

-რა მოხდა? აღარ იტყვი? 

-აგენტმა როცა მომაწოდა ცნობა,  თუ სად იმალებოდა, პოლიციელებთან ერთად 

გავეშურე და ადგილზე ეს ამბავი დაგვიხდა. დოქტორის თქმით 10-12 საათის გარდაცვლილია. 

მეზობლები გამოვკითხეთ, არავის არაფერი უნახავს და გაუგონია. 

-ეს ვინღაა? - ვარლამმა ყელგამოჭრილზე მიუთითა. 

-სახლის პატრონია ყული საგე-ოღლი. 

-Варлам, тот же почерк что и со спекулянтом,77 - საგე-ოღლის გვამის დათვალიერების 

შემდეგ თქვა ფარმიგამ. 

-ფრთხილად, არ ჩააბიჯო, -სახელოში ხელი მოჰკიდა ვარლამმა პოლიციელს და 

გამოქაჩა. საწოლთან სისხლის გუბეში აშკარად ემჩნეოდა ფეხსაცმლის კვალი. 

 

ინტენსიურად დაიწყეს ფეხსაცმლის მფლობელის ძებნა, დაადგინეს მაღაზიაც, სადაც 

შესაძლოა იყო შეძენილი ფეხსაცმელი. მაგრამ მფლობელის ვინაობა ვერ გაიგეს. რამდენიმე 

კვირის განმავლობაში გამოძიებამ წინ ვერ წაიწია. ჩავლეიშვილს რამდენჯერმე ჰქონდა 

შეხვედრა პოლიცმეისტერ შტერნბერგთან, სადაც ამ უკანასკნელმა უკმაყოფილება გამოხტა 

მის მუშაობასთან დაკავშირებით. ერთი ასეთი მძიმე საუბრის შემდეგ პოლიციაში მისულ 

ვარლამს მისაღებში ფარმიგა შეხვდა. 

-Варлам, не поверишь! Давеча разговоривал с моим приятелем-полицейским из Майдана 

и он рассказал, что где-то неделю назад, в участок к нему пришел молодой человек босиком и 

заявил о пропаже ботинок. Мол, мылся в бане и кто-то спер ботинки. 

-И? - დაინტერესდა ჩავლეიშვილი. 

-Это был Карен Туманов! 

-Жених? 

-Так точно!78 

 

76 -დამნაშავე ვარ. 

77 -ვარლამ, იგივე ხელწერაა, რაც გადამყიდველთან იყო. 

78 -ვარლამ, არ დაიჯერებ! სწორედ ახლა ველაპარაკებოდი ჩემს მეგობარს, მეიდნელ პოლიციელს და მან მითხრა, 

რომ დაახლოებით ერთი კვირის წინ პოლიციის განყოფილებაში მოვიდა ფეხშიშველი ახალგაზრდა და  

ფეხსაცმლის ქურდობაზე განაცხადა.  აბანოში ვიყავი და ვიღაცამ ფეხსაცმელი მომპარაო. 

-მერე?  

-კარენ თუმანოვი იყო! 



 

თუმანოვი დააკავეს, ჩხრეკისას, სახლის სარდაფში, ჩვრებში გახვეული და 

საგულდაგულოდ გადამალული ფეხსაცმელი და დანა იპოვნეს. თუმცა ფეხსაცმელი 

გარეცხილი იყო,  წვეთი სისხლი მაინც შერჩენოდა. ანალიზმა  დაამტკიცა, რომ სისხლი 

ეკუთვნოდა ყელგამოჭრილ ყული საგე-ოღლის. ასეთივე უმნიშვნელო სისხლის კვალი დარჩა 

დანაზე, ხოლო ექსპერტების შეფასებით საგე-ოღლი და  ,,გროშუა გრიშა“ ამ დანით იყვნენ 

მოკლულნი. ფეხსაცმელი იდენტური იყო ნაკვალევისა.  

დაკითხვაზე თუმანოვი ყველაფერს უარყოფდა, ვიღაცამ მომპარა ეს ფეხსაცმელი და, 

სისხლში ამოთხვარა და მომიგდოო. თუმანოვის ფოტო მეტეხის ციხეში ჭიკაძეს აჩვენეს - მან 

ვერ ამოიცნო.  

თუმანოვს ალიბი არ ჰქონდა. მშობლები სტუმრად იყვნენ კოჯორში წასულნი და 

სახლში მარტო ვიყავიო, მაგრამ ეს ვერავინ დაადასტურა. 

კაბინეტში ჩავლეიშვილის თანაშემწემ შემოიხედა. 

-ბატონო ვარლამ, თქვენთან შეხვედრა სურთ. 

-ვინ არიან? 

- ტერ-გუკასოვები. 

-შემოუშვი. 

კაბინეტში ანა, ოსიპი და ანას ბიძა შემოვიდნენ. სახეაწითლებული ანა ვარლამს მიეჭრა, 

მას უკან ოსიპი მისდევდა. 

-ბატონო ვარლამ, კარენა არაფერს შუაშია, რატომ ჰბრალდება ის, რაც არ გაუკეთებია? 

კარენა ამას არ და ვერ იზამდა! ის ეგეთნაირი ყმაწვილი არ არის! 

ოსიპმა ბიძაშვილს მკლავში ხელი მოჰკიდა და გააჩერა, 

-დაწყნადრით, ანა. ჩვენ საქმის ძიებაში ვართ. ჯერ საბოლავო სიტყვა არ გვითქვია. 

-გთხოვთ, გამოუშვით! 

-ყველაფერს თავისი დრო აქვს. ძალიან გთხოვთ, მეტი ამაზე აღარ შემაწუხოთ. 

ის ოსიპს მიუბრუნდა. 

-წაიყვანე შენი ნათესავები სახლში... 

-არის.   

 

 

გავიდა ერთი კვირა. 

საღამოს ვარლამს სადარბაზოში ბაჭუას ხელის ბიჭი დახვდა - ხაზეინმა თქვა, 

მოვიდესო. 

ვარლამი მაშინვე გაჰყვა ბიჭს. თან აქეთ-იქით იცქირებოდა, ვინმე ხომ არ ამედევნაო. 

ბაჭუას მიესალმა. 

-გავიგე, მკვლელი გიპოვნიათ? - ჰკითხა ბაჭუამ. 

-შენ ვერაფერს გამოგაპარებს კაცი.  

-ტფილისი პატარაა, მალაკნებში ვინმე ჰაერს რომ გააფუჭებს, ავლაბარში უკვე იციან. 

ვარლამს გაეცინა. 

-ბატონო ვარლამ, იმ ყურგაფუჭებულ კაცსა ხომ კიდევ დასდევთ? 

-კი. იცი სად არის? 

 

-საქმრო? 

-დიახ! 



-ამხელა კაცს აბა, ტყუილად მოგიყვანდით? 

 

ნოე ცქიტიშვილის ასაყვანად ყველაფერი მზად იყო. ოპერაციაში ჩართულმა ყოველმა 

პოლიციელმა ახალმოდური ჯავშანი იგივე ,,პანცირი“79 აისხა. ჩავლეიშვილმა ბრძანება გასცა - 

ეს კაცი ცოცხლად მჭირდებაო. 

რუსეთის იმპერიაში ჯავშანჟილეტი XIX საუკუნის მიწურულიდან არმიასა და 

პოლიციაში გამოიყენებოდა. სხვადასხვა სახის ჯავშანი არსებიობდა, მაგრამ საუკეთესოდ 

ითვლებოდა ვიცეპოლკოვნიკის ა. ჩემერზინის მიერ შექმნილი რკინის ჯავშანი, რომელიც 

მათი წარმოებისთვის იყენებდა მის მიერ შემუშავებულ უნიკალურ შენადნობებს.  ყველაზე 

სქელი ჯავშანი იწონიდა 3,2 კილოგრამს, რომელიც მთლიანად ფარავდა სხეულს ყველა 

მხრიდან და შესაძლებელი იყო მისი ტანსაცმლის ქვეშ ტარება. მთავარია ის უძლებდა 

რევოლვერისა და შაშხანის ტყვიებს. ერთხელ ნიკოლოზ II-ის თანდასწრებით ჯავშანს 300 

ნაბიჯის დაშორებიდან  ტყვიამფრქვევიდან დაცხრილეს, მოახვედრეს 36 ტყვია, მაგრამ 

ჯავშანი ვერც ერთმა დააზიანა.  

 

აგენტურის ცნობით ნოე ცქიტიშვილი ნაძალადევში ეფრემ თუთბერიძის ღვინის 

მაღაზიის  სარდაფში იმალებოდა. თუთბერიძეს, ძველ ქურდს, დამცემს, ციხეში ნახევარი 

ცხოვრება ჰქონდა გატარებული. მისი შვილი ილია მამის კვალს გაჰყვა და ერთხელაც ბავშვის 

გაუპატიურებისა და მკვლელობის შემდეგ, დაპატიმრებისას პოლიციელებმა მოკლეს. ეფრემ 

თუთბერიძე ხნოვანების გამო ძველ ხელობას ჩამოშორდა, მაგრამ მისნაირებს დახმარებას 

უწევდა.  

ტფილისური გაზეთი ჩატარებული ოპერაციის შესახებ წერდა: ,,პოლიციის აფიცერს 

ჩავლეიშვილს წაუყვანია თხუთმეტი დაიარაღებული პოლიციელი. შეუკრავს ეფრემა 

თუთბერიძის ღვინის სარდაფი და გარედან დაუყვირია, რომ ვინც დაინძრევით და გაქცევას 

მოინდომებთო, არ დაგზოგავთ, გაგანადგურებთო, პასუხად კი სარდაფიდან თოფმა იგრიალა 

და პოლიციელი ძაგანია ფეხში დაიჭრა მსუბუქათ. ,,შემოდით, მშვენიერს კახურს 

დაგალეინებთ, ჩემი შვილის შესანდობარი შესვით“, გაისმა ეფრემა თუთბერიძის ყვირილი“. 

საპასუხოდ ჩავლეიშვილმა ცეცხლის გახსნა ბრძანა. ატყდა თოფის სროლა. 

დასაშინებლად ესროდნენ მხოლოდ შენობის კედლებს. აგურის და ბათქაშის ნატეხები აქეთ-

იქით ცვიოდა. რამდენიმე წუთიანი სროლის შემდეგ ვარლამმა დაიყვირა: Прекратить 

стрелять!80 

მან კიდევ ერთხელ მოუწოდა დანებება ცქიტიშვილს და თუთბერიძეს. არანაირი 

პასუხი. ვარლამმა ნიშანი მისცა ფრთხილად დაძრულიყვნენ შესასვლელისკენ. როცა 

მიუახლოვდნენ დაცხრილულ კარებს გაზეთის ცნობით: ,,მოულოდნელად მოიერიშეთ 

გამოეყო ერთი ახალგაზრდა პოლიციელი ტერ-გუკასოვი, შეიჭრა სარდაფში სროლით, 

იქიდანაც საპასუხო სროლა გაისმა.  აფიცრები  მიედევნენ  პოლიციელს, შევარდნენ მარდად 

სარდაფში და იქ შემდეგი სურათი გადაეშალათ: ღვინის ბოჩკასთან ეფრემ თუთბერიძე 

გაშოტილიყო, ტყვიამ ნახევარი თავის ქალა ააცალა. იქვე  დაჭრილი ეგდო და ღრმად 

სუნთქამდა ძებნილი ნოე ცქიტიშვილი,  ხოლო ტერ-გუკასოვი კი ხელში დაჭრილი 

ჩამუხლულიყო. ტყვია მასაც მოხვედროდა გულის ფიცარში, მაგრამ ახლადგამოგონილ 

ჯავშანს დაეცვა იგი უეჭველი სიკვდილისაგან“. 

 

79 Панцир (რუს.) - ჯავშანი. 

80 -შეწყვიტეთ სროლა! 



-ექიმს დაუძახეთ, - დაიყვირა ვარლამმა, -ყველაფერი კარგად იქნება, ნუ გეშინია, -

მიმართა მან ოსიპს, შემდეგ თვალი თვალში გაუსწორა და დაამატა, - როცა ჭკუაზე მოხვალ, 

მერე დაგელაპარაკები. 

ოსიპი საავადმყოფოში გადაიყვანეს. ტერ-გუკასოვის დაჭრა კიდევ ერთ უსიამოვნო 

შეხვედრას უქადდა ვარლამს, თუმცა ეს ,,რანდევუ“ ცოტა ხნით გადაიდო - პოლიცმეისტერი 

მივლინებით პეტერბურგში იმყოფებოდა. 

ნოე ცქიტიშვილი სხვა საავადმყოფოში მოათავსეს და სასწრაფო ოპერაცია ჩაუტარეს. 

ჩავლეიშვილი საოპერაციოსთან იდგა და შედეგს ელოდებოდა. რამდენიმე საათიანი 

ოპერაციის მიუხედავად ცქიტიშვილი გარდაიცვალა. ჩავლეიშვილი საოპერაციოდან 

გამოსულ ექიმს და პერსონალს შეხვდა. 

-საჭიროა, ყოველ მიზეზ გარეშე, რომ ამ კაცის სიკვდილი ამ ოთახს გარეთ არ გავიდეს. 

ყველასთან ილაპარაკეთ, რომ პაციენტი გადარჩა. იცოდეთ ვინც ამ ბრძანებას დაარღვევს, 

დაისჯება. გასაგებია? 

-გასაგებია, -უთხრა ექიმმა და კოლეგებს გადახედა. 

-Понял да? Об этом знаем только мы с тобой,81 -უთხრა ვარლამმა ფარმიგას. 

-გასაგებя, - თანხმობის ნიშნად თავი დაუქნია ფარმიგამ. 

-ვნახოთ, დაველოდოთ, გამოჩნდება ვინმე თუ არა. 

 

ჩავლეიშვილი ტერ-გუკასოვის სანახავად მივიდა. პალატაში ანა ტერ-გუკასოვა 

დახვდა. ერთმანეთი მოკითხეს. ანა მომჯობინდა, თუმცა სახეზე სიფერმკრთალე დარჩენოდა. 

ტერ-გუკასოვიც ჩატარებული ოპერაციის შემდეგ. თავს უკეთესად გრძნობდა, თუმცა ექიმები 

მის გაწერას ჯერ არ აპირებდნენ.  

ცოტა ისაუბრეს. 

-როგორ არის საქმე? - იკითხა ოსიპმა. 

-არა უშავს. ცქიტიშვილი გადარჩა. 

-სასწაული. მე კი მეგონა, ორივე შემომაკვდა. 

-შენ კარგად იყავი, რომ გამოხვალ ერთად დავკითხოთ. 

ცოტა ხანში ანა წამოდგა, ოსიპს ლოყაზე აკოცა, ვარლამს კი ხელი გაუწოდა 

გამოსამშვიდობებლად. 

-გაგაცილებთ, მეც მივდივარ, -უთხრა ვარლამმა. 

-ბავშვობიდან ასეთი ხიფათიანი იყო, - თქვა ანამ, როცა პალატიდან გამოვიდნენ და 

გრძელ დერეფანს გაუყვნენ. აი, რამდენიმე წლის წინ ქუთაისშიც ჩხუბში მოხვდა და თავი 

გაუტეხეს. 

-კარგად გადარჩენილა. 

-დიახ. 

გამომშვიდობებისას ანამ ხელი გაუწოდა. 

-მაპატიეთ, თქვენთან არასწორად მოვიქეცი. 

-ეგ არაფერია.  სიყვარულო, ძალსა შენსა ვინ არს რომე არ ჰმონებდეს? 

-თქვენი ლექსია? -შეეკითხა ანა. 

-არა, მეგობრის, საშა ჭავჭავაძის, - ჩაეცინა ვარლამს.  

ვარლამმა ანას ხელზე აკოცა. 

 

 

81 -გაიგე ხომ? ამის შესახებ მხოლოდ ჩვენ ვიცით. 



უკვე მესამე დღე იყო, რაც ვარლამი და ანატოლი ფარმიგა ,,გადარჩენილი“ ნოე 

ცქიტიშვილის პალატაში მორიგეობდნენ და სტუმარს ელოდნენ. ცქიტიშვილის როლს ერთი 

გამოცდილი პოლიციელი თამაშობდა - ის ბინტებითა და მარლებით გადახვეული, იარაღით 

ხელში საწოლში იწვა. საავადმყოფოს შესასვლელში გაფრთხილებულნი იყვნენ - თუ ვინმე ნოე 

ცქიტიშვილის პალატას მოიკითხავდა, გამოეშვათ. 

საღამოს საავადმყოფოს დერფნები დაცარიელდა. 

ვარლამს ჩათვლიმა. 

საათმა თორმეტჯერ დარეკა. სრულ სიჩუმეში დერეფანში გაისმა ფრთხილი ნაბიჯების 

ხმა. ჩავლეიშვილმა მხარზე ხელის მიდება იგრძნო და თვალები გაახილა. პოლიციელმა 

კარისკენ მიუთითა. ფარმიგა კარადას ამოეფარა, ვარლამი კი შირმის უკან დადგა. 

კარებთან ნაბიჯების ხმა შეწყდა. ცოტა ხანში კარი ნელ-ნელა გაიღო და პალატაში 

ვიღაც შემოვიდა. კარი მიხურა, ფრთხილად მიუახლოვდა საწოლს, გაჩერდა და ჯიბიდან 

რაღაც ნივთი ამოიღო. იმავე წამს ცრუ ცქიტიშვილმა საბნიდან რევოლვერი დააძრო და 

შუბლზე მიადო, ზურგიდან კი მას ჩავლეიშვილი და ფარმიგა ეცნენ, ხელები გადაუგრიხეს და 

იატაკზე დასცეს. კაცმა ტკივილისაგან ამოიბღავლა. მარჯვენა ხელი საკიდზე ჰქონდა 

მოთავსებული. 

სინათლე აანთეს. ჩასაფრებულთ ხელში ოსიპ ტერ-გუკასოვი შერჩათ. მის გვერდით 

იატაკზე საექიმო ნემსი ეგდო. 

-შეენ?-წამოიძახა ვარლამმა, -შე ნაბიჭვარო! 

-Блядь ебанная!82 - შეუკურთხა ფარმიგამ. 

 

ჩავლეიშვილი პეტერბურგიდან ჩამოსულმა შტერნბერგმა გამოიძახა. ძალიან 

შწუხებული ჩანდა და კაბინეტში ბოლთას სცემდა 

-Батюшки... Как он смог? Как? Я его оберегал как сына! Я виноват перед Вами Варлам 

Шалвович, не все рассказал про Осипа. Он попадал в разные недорозумения, главное, очень 

много играл в карты. Было куча долгов. Один раз даже я заплатил. Поэтому хотел, чтобы он 

находился все время рядом. Не хотел выносит сор из избы... Не усмотрел...83 

 

ტერ-გუკასოვი სახლში მიიყვანეს და მან იატაკში  სამალავი აჩვენა, სადაც  ნაქურდალი 

ნივთები ინახებოდა. 

-კარენა არაფერ შუაშია, მე მოვიპარე მისი ბაშმაკები და დანასთან ერთად მივუგდე. 

კარტში ბევრი წავაგე. დიდი ვალი დამედო. არ ვიცოდი როგორ გამესტუმრებინა. ამ სიტუაციამ 

საერთოდ შემშალა, არ ვიცოდი რას ვაკეთებდი. მერე გავიგე ანას მზითევის შესახებ. მე 

თვითონ ამის გაკეთებას ვერ შევძლებდი. საგონებელში ვიყავი ჩავარდნილი. 

ერთხელაც, ,,შაითან ბაზარზე“84  შემთხვევით ნოე ცქიტიშვილს გადავეყარე. ქუთაისში როცა 

ვიყავი... ხო, ქუთაისში შტრენბერგმა წამიყვანა, ბიძაჩემის ახლო ძმაკაცი იყო, კარგად 

 

82 -შე ბოზო! 

83 -ღმერთო... როგორ ჩაიდინა ეს? როგორ? შვილივით ვიცავდი! ვარლამ შალვოვიჩ, ვენს წინაშე დამნაშავე ვარ, 

ოსიპზე ყველაფერი არ გოთხარით. სხვადასხვა გაუგებრობებში ერეოდა, რაც მთავარია, კარტს თამაშობდა ბევრს. 

უამრავი ვალი ჰქონდა. ერთხელაც მეც კი გადავიხადე. ამიტომაც მინდოდა, რომ ის გვერდით ყოფილიყო. არ 

მინდოდა სახლიდან ჭუჭყიანი თეთრეულის გამოტანა ... ვერ მივაქციე სათანადო ყურადღება ... 

84 ტფილისის ბაზარი, რომელიც მეიდანზე იმართებოდა. 



მეპყრობოდა, მერე მამაჩემი რომ მიიცვალა, წაგიყვან, კაცი გამოხვალო, მეც წავყეი... ჰოდა იმას 

ვამბობდი, ცქიტიშვილი მაშინ გავიცანი, ერთად კარტსა ვთამაშობდით, ღვინოსა ვსამდით, 

ქალები, რამე-რუმე. Ну вы понимаете...85 ღვინო დავლიეთ, ერთმანეთის ამბები მოვიკითხეთ, 

პოლიციიდან გამოუგდიათ და ტფილისში ჩამოსულა საქმეების გასაჩარხად. პატარა ბრბო 

ჰყამდა ავაზაკების. მეც ჩემი გასაჭირი მოვუყევი... მოკლედ, დამთანხმდა. ოღონდ იმ პირობით 

რომ მაგის ხალხს არასოდეს შევხვდებოდი, ჩემი სახე რომ არ ენახათ და არავინ არ უნდა 

მოეკლათ. ისიც დამპირდა... და რა გამოვიდა... К черту все!86 ბიძაჩემის ცოლი მოკლეს. ანა 

კიღამ მიაყოლეს. Ужас!87 ეს უკვე აღარ იყო სახუმარო საქმე, ამიტომაც გადავსწყვიტე ამ 

ავაზაკების თავიდან მოშორება.  Лишние свидетели...88 ვეჭვობდი, რომ ნაქურდალს სუ 

წაიღებდნენ, ისე დამტოვებდენ, ამიტომაც ხელის დამცლელი მოვიშორე, მერე დავიქირავე 

რამდენიმე კაცი, რომ ეფრემა მოეკლათ როცა პოლიციის უჩასტკაში მიგყავდათ. თქვენ ხიფათი 

არ უნდა მოგსლოდათ... მადლობა ღმერთს, რომ ასე მოხდა... მერმე კვალის ასარევად ყურბან 

მამედოვს მივუგდე სამკაული, ნაალში ჩავდე, რომ ეჭვი შინამოსამსახურეზე ყოფილიყო... რომ 

გავიგე რომ  ყურბანა გაიქცა, ვიცოდი ადრე თუ გვიან მოძებნიდით, მე დაგასწარით, მეც ჩემი 

ხალხი მყავს და ორივე გავასაღე. ვეღარ გავჩერდი. ბოლოს  ცქიტიშვილიც მოვკალი, ცოცხალი 

უეჭველი გამყიდდა. მერმე თქვენც კაი ტრიუკი ჩამიტარეთ და როგორც საზანი წამოვეგე 

ანკესზე. ცქიტიშვილის მოწამვლა მინდოდა, მამაჩემი ხომ აფთიაქარი იყო და ამ საქმეს 

კარგადა ვიცნობ, ყველანაირ საწამლავსა და შხამს. აი, მოკლედ ესე იყო ჩემი ამბავი. 

 

ტერ-გუკასოვას საქმის გამოძიების დამთავრებას გაზეთები გამოეხმაურნენ. ერთი 

ტფილისური გაზეთი წერდა: ,,ამ ჩახლართულ საქმეს, რომელმაც მოქალაქენი შეჰზარა, 

წერტილი დაესვა. ციხიდან უდანაშაულო კარენ თუმანოვი გამოუშვეს და ის ისევ საკუთარ 

საპატარძლოს დაუბრუნდა, რომელიც სიკვდილსა სასწაულით გადაურჩა. საქმე ისევ 

ჩინებულად გამოიძია გამომძიებელმა. ბ. ჩავლეიშვილმა და მისმა თანაშემწემ ბ. ფარმიგამ. 

მაგნაირი პოლიციელნი კიდევ ბევრი რომ ჰყამდეს ჩვენს პოლიციას, დანაშაული უეჭველად 

შემცირდება, ქალაქში კი მშვიდობა დაისადგურებს.“  

85 თქვენ გესმით... 

86 ეშმაკსაც წაუღია! 

87 საშინელება. 

88 ზედმეტი მოწმეები... 


